
 ደሃይ ቮልታ እስጳኛን
ቱር ደ ሪዮን

ሚኒስትሪ ዜና ብምኽንያት 
ሃገራዊ ፈስቲቫል ኤርትራ 2014 
ኣብ ዝወደቦ፡ ንብዙሕነት፡ ቅርጻ 
መሬት፡ ባህልን ልምድን ብሄራት፡ 
ያታዊ ክብርታትን ቱሪዝማዊ 
ጸጋታትን ኤርትራ ንምጒላሕ 

ብምኽንያት ሃገራዊ ፈስቲቫል ኤርትራ 2014 ኣብ ዝተወደበ ውድድር 
ፎቶግራፍ ንዝተዓወቱ ሽልማት ተዓዲሉ

ዝዓለመ ውድድር ፎቶ-ግራፍ 
ዝተዓወቱ ቀዳሞት ሰለስተ፡ 
ዝተዳለወሎም ገንዘባዊ ሽልማት 
ካብ ዋና ዳይረክተር ክፍሊ 
ኣገልግሎት ወጻኢ ሚኒስትሪ ዜና 
ኣቶ ሞክርያ ወልዱ ተቐቢሎም።

ብ29 ነሓሰ ኣብ ቀጽሪ ሚኒስትሪ 
ዜና ኣብ ዝርከብ ኣዳራሽ ሃገር-
ሚድያ ኣብ ዝተኻየደ ስነ-ስርዓት 
ዝቐረበ ጸብጻብ መማይት ኮሚተ፡ 
ኣብ’ቲ ውድድር ብ25 ሰኣልቲ 
ዝተዳለወ 63 ኣሳእል ከምዝቐረበ 

ብምሕባር፡ ቴማ ውድድር፡ 
ምውህሃድ ትሕዝቶ ስእሊ፡ 
ተባላሓትነትን ፈጠራውነትን፡ 
ዘሕደሮ ጦብላሕታ፡ ተክኒካዊ 
መዳይ፡ ንጹርነት ስእሊ፡ ከምኡ’ውን 
ምዕሩይነትን ዕምቈትን ስእሊ ኣብ 
ግምት ብምእታው ከም እተመመየ 
ኣብሪሃ።
እታ ኮሚተ ኣብ ጸብጻባ፡ 

እቲ ውድድር ኣብ ሓሙሽተ 
መድረኻት ተኸፋፊሉ 
ከምእተራእየን በቲ መስርሕ 
ዝሓለፋ ብሉጻት ኣሳእል ንሽልማት 
በቒዐን ምህላወን፡ ቀዳሞት ሰለስተ 
ድማ ከከም ደረጃአን 30 ሽሕ፡ 
20 ሽሕን 10 ሽሕን ናቕፋ 

ከምእተሸለማ ገሊጻ። 
ኣብቲ ውድድር ካብ መላእ 

ሃገር ብርክት ዝበሉ ተወዳደርቲ 
ክሳተፉ ትጽቢት’ኳ እንተነበረ፡ እቲ 
ክውንነት ግን ትሕቲ ትጽቢት ምንባሩ 
ዝጠቐሰት እታ መማይት ኮሚተ፡ 
ምስ ኣገዳስነት ስእሊ ብምዝማድ፡ 
ከምዚ ዓይነት ውድድራት ንዝዓበየ 
ውድድራት መንጠሪ ባይታ ክኸውን 
ስለዝኽእል፡ ኣብ ቀጻሊ ኩሉ ክኢላን 
ኣፍቃርን ስእሊ ክሳተፍ ጸዊዓ።
ብዘይካ’ዚ፡ ንተሳተፍቲ ንምትብባዕ 

ብዝብል ዕላማ፡ ሚኒስትሪ ዜና ነተን 
ካብ 4ይ ክሳብ 10ይ ደረጃ ዝሓዛ 
ኣሳእል’ውን መተባብዒ ገንዘባዊ 
ሽልማት ሂቡ።

ተዓዋቲት 30,000.00 ናቕፋ ብተስፊት ኣብርሃ

ኣብ ዞባ ጋሽ-ባርካ፡ ንቕሓት ሕብረተ-
ሰብ ኣብ ኣገባብ ምትሕልላፍን 
ምክልኻልን ተመሓላለፍቲ ሕማማት 
ብሓፈሻ፡ ብለበዳዊ መልክዕ ዝኽሰቱ 
ዞባውን ኣህጉራውን ጽልዋ ዘለዎም 
ድማ ብፍላይ ክብ ንምባል፡ ኣብ 
ዝተፈላለየ ከባቢታት ናይቲ ዞባ 
ኣስተምህሮታት ይወሃብ ኣሎ።
ኣብ ከተማ ባረንቱ ኣብ ዝተዋበ 

ኣስተምህሮ፡ ኣብ ጨንፈር ሚኒስትሪ 
ጥዕና ዞባ ጋሽ-ባርካ ሓላፊ ሕክምናዊ 
ኣገልግሎት መንእሰይ ገርጊስ በየነ ኣብ 
ዝሃቦ መግለጺ፡ ሕብረተ-ሰብ ብለበዳዊ 
መልክዕ ዝኽሰቱ ተመሓላለፍቲ 
ሕማማት ሳዕቤኖም ከቢድ ምዃኑ 
ተገንዚቡ፡ ብሚኒስትሪ ጥዕና ዝወሃብ 
እዋናዊ ምኽርን ሓበሬታን ክኽተልን 
ብግቡእ ክትግብርን ብምዝኽኻር፡ 
ኣብ’ዚ እዋን’ዚ ኣህጉራዊ ስግኣት ኮይኑ 
ዘሎ ሕማም ኢቦላ ዋላ’ኳ ኣብ ሃገርናን 
ጎረባብቲ ሃገራትን እንተዘይተራእየ፡ 
ንቕሓት ሕብረተ-ሰብ ምብራኽ ኣብ 
ምክልኻል’ቲ ሕማም ኣገዳሲ ምዃኑ 
ኣስሚሩ።

ዞባ ጋሽ-ባርካ፡ ንቕሓት ሕብረተ-ሰብ ኣብ 
ምክልኻል ሕማማት ንምዕባይ ዝዓለመ 

ኣስተምህሮ ይወሃብ ኣሎ
ንሱ ብተወሳኺ፡ ዞባ ጋሽ-ባርካ 

ምስ ጎረባብቲ ሃገራት ስለዝዳወብ 
ተርእዮ ተመሓላለፍቲ ሕማማት 
ክኽሰት ስለዝኽእል፡ ኣፍልጦ ነበርቲ 
ንምዕባይ ብዕቱብ ይስራሓሉ ከምዘሎ 
ጠቒሱ፡  ብፍላይ ካብ ሰብ ናብ ሰብ 
ኣብ ዝመሓላለፉ ቀተልቲ ሕማማት 
ዘሎ ንቕሓት ኣዕቢኻ ምጽናሕ ኣብ 
ምግትኡን ልዑል ተራ ከምዘለዎ 
ኣብሪሁ።
ሓላፊ ጨንፈር ሚኒስትሪ ጥዕና ዞባ 

ጋሽ-ባርካ ዶክተር ልኡል ባንተይርጋ 
ብወገኑ፡ ኣብ ከተማ ባረንቱ ጀሚሩ ዘሎ 
ኣስተምህሮ ኣብ’ተን ካልኦት ንኡሳን 
ዞባታት’ውን ብሰፊሑ ይካየድ ከምዘሎ 
ብምሕባር፡ ብለበዳ መልክዕ ዝኽሰቱ 
ሕማማት ንምክልኻል ንቕሓት ህዝቢ 
ምብራኽ መሰረታዊ ረቛሒ ምዃኑ 
ኣነጺሩ።
ብተመሰሳሊ፡ ኣብ ንኡስ ዞባ ሞልቊ 

ተመሳሳሊ ኣስተምህሮ ብሰብ ሞያ 
ጥዕና ከምእተዋህበ፡ ሓላፊ ማእከል 
ጥዕና’ቲ ንኡስ ዞባ ነርስ ሰለሙን 
ተስፋይ ሓቢሩ።

ኣሰናዳኢ  
ሳምሶን ሃይለ

Samson@zena.gov.er
ቍ.ስ 116266/201820(2220)

ም/ኣሰናዳኢ
ብንያም ፍስሃጽዮን

Biniam@zena.gov.er
ቍ.ስ 201820(2212)

 ፋክስ 127749 - ቍ.ሳ.ጶ. 247
ምዝርጋሕ ጋዜጣ 

ቍ.ስ. 200454 - 07121322
ምልክታ 

ቍ.ስ. 125013 - ቍ.ሳ.ጶ. 1284

መዓልታዊት ጋዜጣ

ሳምራዊት መለስ
ምስጋና ተዓገስ

ኤደን ሃብተኣብ
ነብያት ጸጋይ

ለይ-ኣውት

ኪዳን ኣእምሮልቦናን  ፍልስፍናን ምሉእብርሃን ሃብተገብሪኤል

ኪዳን ኣእምሮ (mastermind alliance) 
ብኽልተ ወይ ካብኡ ንላዕሊ ኣእምሮታት፡ 
ናብ ሓባር ዕላማ ንምብጻሕ ዝፍጠር ውህደት 
እዩ። እዚ መትከል ንተመክሮ፡ ስልጠናን 
ፍልጠትን ካልኦት ሰባት፡ ልክዕ ከም ናትና 
ገይርና ክንጥቀመሎም የኽእለና። ነቲ ንስኻ 
ንበይንኻ ክትሰግሮ ዘይትኽእል መሰናኽል፡ 
ምስ ካልኦት ሰባት ተሓናጕርካ ዘይትሰግረሉ 
ምኽንያት የልቦን። 
ዝኾነ ሰብ ኣብ ዝኾነ ዓውዲ፡ ንመትከል 
ኪዳን ኣእምሮ ከየተግበረ፡ ዝተዓወተ 
ሰብ ክትረክብ ኣይትኽእልን ኢኻ። ናይ 
ዝኾነ ውልቀ-ሰብ ኣእምሮ ንበይኑ ምሉእ 
(complete) ኣይኮነን። ንኣእምሮና ምሉእ 
ንምግባር እምበኣር፡ ምስ ኣእምሮ ካልኦት 
ሰባት ከነላፍኖ ይግባእ። እቶም ንኪዳን 
ኣእምሮ እንመርጾም ሰባት ንኣእምሮና 
ዘዕብዩን ዘስፍሑን ክኾኑ ኣለዎም። 
ኪዳን-ኣእምሮ ብሰራሕተኛታት ባቡር 
ክምሰሉ ይኽእሉ። ተቖጻጻሪ (condactor)፡ 
ነታ ባቡር ናብ ዝተመደበላ ዝወስዳ፡ 
እቶም ካልኦት መሳርሕቱ ንሓላፍነቱ 
ስለ ዝተቐበልዎ እዩ። እቲ ተቖጻጻሪ ነቲ 
መሃንድስ ንኽብገስ ፍቓድ እንተ ዘይሂብዎ 
እንታይ ከጋጥም ይኽእል? ተጓዓዝቲ ካብታ 
ባቡር ወሪዶም ካልእ ኣማራጺታት ክጥቀሙ 
ይኽእሉ። እቲ ምሃንድስ ነቶም ምልክታት 
መንገዲ ባቡር ሸለል እንተ ኢልዎም ድማ፡ 
እቲ ዝስዕብ ግጭት ህይወት ብዙሓት ሰባት 
ክቐዝፍ ይኽእል።
ኣብ ኪዳን-ኣእምሮ ከኣ፡ ስኒት ናይ ኩሎም 

ኣባላት እንተ ዘይሃልዩ፡ መጠረሽታኡ ይዕበ 
ይንኣስ ክሳራ ኣለዎ። መትከል ኪዳን-
ኣእምሮ ዕዉት ንክኸዉን፡ ሰለስተ ደረጃታት 
ኣለዉ።
1. ዕላማኻ ምንጻር፦ ኪዳን ኣእምሮ 

ክትምስርት እንከለኻ፡ እቲ ቐዳማይ ስጉምቲ 
ክትወስዶ ዝግባእ፡ ዕላማኻ ንምውቃዕ 
ዝሕግዘካ ንጹር ዕላማ ክትሕንጽጽ ይግባእ። 
ናበይ ከም እትኸይድ ከይሓተትካ፡ ኣብ 
ኣውቶቡስ ኣይትስቀልን ኢኻ። ፈለማ 
ብውልቅኻ ንጹር ዕላማ ክህልወካ ኣለዎ። 
ብድሕሪ’ዚ ልክዕ ከም ናትካ ዕላማ 
ዝመሳሰል ዕላማ ዘለዎም ሰባት ኪዳን-
ኣእምሮ ትምስርት። 
ኪዳንኩም ክዕወተሉ ዝተለሞ ጉዳይ ኣብ 
ጽሑፍ እንተ ሰፈረ ጽቡቕ እዩ። ኣብ 
ጽሑፍ ዘይሰፈረ ነገር፡ ብዙሕ ግዜ ኣንፈትካ 

ኣጥፊእካ ከም እትህውትት ይገብረካ። ኣብ 
ጽሑፍ ዝሰፈረ ንጹር ዕላማ እንተሃልዩካ 
ግና፡ ንሓድሕድካ እናተማላላእካ፡ ኣብ 
ሓጺር ግዜ ነቲ እትምነዮ ዓወት ክትበጽሖ 
ትኽእል።
 

2, ኣባላት ኪዳንካ ምምራጽ፡- ዕላማኻ 
ንኽትወቅዕ ዝሕግዙኻ ሰባት ኣብ ምምራጽ 
ኣመና ጥንቁቕ ክትከውን ይግባእ። ንገለ 
ኣባላት ኪዳንካ ክኾኑ ዝሓረኻዮም ሰባት፡ 
ጸኒሕካ ምሳኻ ከም ዘይሳነዩ ክትፈልጥ 
ትኽእል። ከምቲ ንስኻ እትብህጎም ሰባት 
ክሳብ እትረክብ፡ እቲ መስርሕ መብዛሕተኡ 
ግዜ ብሃሰሰ-ለባም (trial and error) እዩ 
ዝካየድ። ነዚ መስርሕ ኣብ ምሕጻሩ 
ዝሕጉዝኻ ክልተ ኣገደስቲ ነጥብታት 
ኣለዉ።
* ንኣባላትካ ብኽእለት ዕዮኦም 

ሕረዮም፦ ኣብ ኪዳንካ እትጽንብሮም ሰባት 
ስለ ዝፈተኻዮም ወይ ስለ ዝፈለጥካዮም 
ጥራይ ክኸዉን ኣይግባእን። እዞም ሰባት 
ኣብ ምዝንጋዕን ዕላልን ጥራይ ምሳኻ 
ዝሰማምዑ ክኾኑ ይክእሉ እዮም። ኣብ 
ኪዳን-ኣእምሮ ግና፡ ዘይምቹኡኻ ይኾኑ። 
እቲ ዝበለጸ ዓርክኻ ኣብቲ ንስኻ ክትዓየሉ 
እትደሊ ዋኒን እንዶ ዘይብሉ ይኸዉን። 
ምናልባት ግና፡ ምስቲ ንስኻ እትብህጎ ሰብ 
ኣብ ምርኻብ ክሕግዘካ ይኽእል። 
* ምስ ካልኦት ሰባት ብመንፈስ ምውህሃድ 
ናይ ምስራሕ ብቕዓት ምጥራይ፡- ብዘይ 
ውህደት (harmony) ኪዳን-ኣእምሮ ነዊሕ 
ዕምሪ ኣይህልዎን። ምናልባት እዉን፡ ፋሕ 
ብትን ክኣትወካ ይኽእል እዩ። 
* ኣብ ኪዳንኩም ኣብ ዋላ ሓደ ሰብ ዕቃበ 
ክህልወኩም ኣይግባእን፡- ሓንቲ ዝመሽመሸት 
ኮሚደረ ከይትጉሑፍ ክትብል፡ ንኹሉ 
ኮሚደረኻ ከተበላሽዎ ጽቡቕ ኣይኮነን። ኣብ 
ኪዳን ሓንጎል ከኣ፡ ሓደ ውልቀ-ሰብ ንኹላ 
እታ ኪዳን ብትቢቶ ከእትወላ ስለ ዝኽእል፡ 
ብኣጋኡ ነቲ ሰብ ምስንባቱ ተመራጺ እዩ። 
3, ዓስቢ ምሃብ፡- ኣብ ህይወት ከም ዓስብኻ 
ምርካብ ዝመስልዎ ምቁር ነገር የልቦን። 
ዓስቢ ንውህደት ኪዳን-ኣእምሮ ቀንዲ 
መሰረቱ እዩ። ዝሸቀለን ዘይሸቀለን ማዕረ 
ዝቑጸር እንተ ኾይኑ፡ ነቶም ህርኩታት 
ንድሕሪት’ዩ ዝጎትቶም። ኣብ ኪዳን-ኣእምሮ 
ዓሰርተ መሰረታውያን ድሪኽታት ኣለዉ። 
*ርእሰ ምዕቃብ (self preservation)፡ 

*ፍቕሪ፡
*ፍርሒ፡
*ጾታ፡
*ትምኒት ህይወት ድሕሪ ሞት፡
*ናጽነት ኣእምሮን ኣካልን፡
*ሕርቃን፡
*ጽልኢ፡
*ባህጊ ህቡብ ምዃን፡
*ሃብቲ። 

ንኣባላት ንግዳዊ ትካላት፡ ሃብቲ ቀንዲ 
ዕላማኦም እዩ። ካልኦት ድርኺታት እዉን፡ 
ኣዝዮም ኣገደስቲ ምዃኖም ክንርስዕ 
ኣይግባእን። ገለ ሰባት ካብ ሃብታማት 
ምዃን ንላዕሊ ህቡባት ክኾኑ እዮም 
ዝሃርፉ። ሕርቃን፡ ጽልእን ፍርሕን ንኪዳን 
ኣእምሮ ክብልልዎ ስለ ዝኽእሉ፡ ኣዐሪኻ 
ክትጥንቀቐሎም ይግባእ።

 
እቲ ዝበለጸ ድርኺትካ ዝኾነ ‘ሃብቲ’ ኣብ 
መንጎ ኩሎም  ኣባላት ብጽቡቕ ድሌት፡ 
ርትዕን ሕውነትን ክከፋፍል ኣለዎ። 
ዝያዳ ለጋስ ምስ እትኸዉን፡ ዝያዳ ሓገዝ 
ትረክብ።
4, ንኣኼባ ዝኸዉን ግዜን ቦታን መድብ፡

- ኪዳንካ ጽቡቕ ነገር ንኽትዓምም ንጡፍ 
ክኸዉን ኣለዎ። ኣብ ንጥፈታትካ ከመይ 
ትጓዓዝ ከም ዘለኻ ንምፍላጥ፡ ኣብ ምዱብ 
ግዜን ቦታን ኣኼባ ምክያድ የድልየካ። ኣብ 
ቀዳሞት ኣኼባታት ዓወትካ ንምጭባጥ 
ንጹር ውጥን ትሕንጽጽ። ብድሕሪኡ ኣብ 
ዝቕጽሉ ኣኼባታት ግና፡ ንዝተለምካዮ 
ዕላማ ብኸመይ ከም እተሰላስሎ ዘለኻ፡ ኣብ 
ዘድሃበ’ዩ ዝኸውን። 
ኪዳን ኣባላት እናበሰለ ምስ መጽአን 

ስኒቶም ምስ ዓበየን፡ ብመንገዲ ኣኼባታት 
ዋሕዚ ሓሳባት ናብ ሓንጎል ኩሎም ኣባላት 
ይፈስስ። ብሓባር ንነዊሕ እዋን ምስ ዓበኻ፡ 
ኣኼባታት እናመቀሩ ይመጽኡ። ምእንቲ’ዚ፡ 
እቲ ስምረት ኣመና ይሰጥም።
ከምቲ ኣቐዲሙ እተጠቕሰ፡ ውህደት 

ኪዳንካ ኣብ ሓባራዊ ዕላማኻ እተሰረተ’ዩ። 
የግዳስ፡ ከም ኩሉ ህንጻ፡ ብህርኩትነት ክዕየ 
ይግባእ። ንስኻ መራሒ ናይቲ ኪዳን 
ኣእምሮ እንተ ደኣ ዄንካ፡ ኣብ ኣርባዕተ 
ነገራት ከተተኩር ይግባእ። 
* ርእሰ ተኣማንነት፡- ርእሰ ተኣማንነትካ 
ኣብ ቅንዕናኻን ተኣማንነትካን፡ ንዕዮኻን 
ሓላፍነትካን እተሰረተ’ዩ። ከም መራሒ ናይቲ 
ኪዳን፡ ንስኻ ዕላማኻ ንምውቃዕ እተካይዶ 
ጻዕሪ፡ ኣብ ኣባላትካ ርእሰ ተኣማንነት 
ከስርጽ ይኽእል። ኣባላትካ ንፉዓት ዓቀብቲ 
ምስጢር ንክኾኑ ክትድርኾም ይግባእ። 
ነቶም ምስጢር ኪዳን ዘይሕልዉ ሰባት፡ ካብ 
ኣባልነት እንተ ሰረዝካዮም ይሓይሽ።
* ርድኢት፡- ኩሎም ኣባላት ምሉእ 

ኣፍልጦ- ባህሪ፡ ጥቕምን ኣመታትን ኪዳኖም 
ክህልዎም ይግባእ። ኣብ ገለ ኣርእስትታት 
ዕሙቕ ዝበለ ኣፍልጦ ኣብ እትጠልብሉ 
እዋን፡ ክኢላታት (specialists) ክትቆጽሩ 

ትኽእሉ። የግዳስ፡ ኩሉ ኣባል እቲ ውሳነ 
ቅኑዕ ምዃኑ ክኣምን ይግባእ። 
* ርትዓውነትን ፍትሕን፦ ንኣእምሮ ኪዳንካ 
ክትምስርቶ እንከለኻ፡ “ነፍሲ ወከፍ ኣባል 
ኣብቲ ትካል (enterprise) እንታይ ኣበርክቶ 
ክህልዎ እዩ?” ኣብ ዝብል ነጥቢ፡ ኩሉኹም 
ክትሰማምዕሉ ይግባእ። ነፍሲ-ወከፍ 
ኣባል ኣብ ምቅሊት፡ መኽሰብን ካልኦት 
ጥቕምታትን ክሰማማዕ ኣለዎ። ነፍሲ-
ወከፍ ኣባል ምስ ካልኦት ሰብ ኪዳን ምሉእ 
ብምሉእ ብስነ ምግባራዊ መዳይ ክዓዪ ከም 
ዘለዎ ክርዳእ የድሊ። ዝኾነ ኣባል ኪዳን፡ 
ብዋጋ ካልኦት ዘይርትዓዊ ረብሓ ክረክብ 
የብሉን። እንተ ዘየልቦ፡ ምስሕሓብ ተፈጢሩ፡ 
ነቲ ኪዳን ጠሪሹ ከዕንዎ ይኽእል። 

*ትብዓት፡- ኪዳንካ ንዝኾነ ጸገምን ሓደጋን 
ብጽንዓት፡ ቆራጽነትን ትብዓትን ክገጥሞ 
ይግባእ። ነዚ ክትገብር ዘኽእለካ ትብዓት፡ ካብ 
ርእሰ-ተኣማንነት ናይ ምዕዋት ህንጥዩነትካ 
እዩ ዝምንጩ። ከምቲ ሓይሊ እኩብ 
ባትሪታት ካብ ሓይሊ ናይ ሓንቲ ባትሪ 
ዝብርትዕ፡ ትብዓት ኪዳን ኣእምሮ ድማ፡ ካብ 
ትብዓት ናይ ሓደ ሰብ ዝበርትዐ’ዩ። ኪዳንካ 
ዝያዳ ብዝሰመሮ መጠን፡ ንጸገማት ናይ 
ምብዳህ ትብዓትካ እናሓየለ ይመጽእ። 
ምስ ገዛእ ርእስኻ ጥራይ እውን፡ ኪዳን 
ኣእምሮ ክትምስርት ትኽእል ኢኻ። ሓንቲ 
ሰበይቲ ናብ ሊቕ ስነ-ልቦና ናፖልዮን ሂል 
ብምኻድ ኩሉ ጸገማታ ኣዕሊላቶ። ኣዒንታ 
ዳርጋ ዓዊሮም ነይሮም። ዘይበጻሓቶ ሓኪም 
ኣይነበረን ክበሃል ይከኣል። ንዝበዝሐ ገንዘባ 
ኣብ መፍረ ፊልምታት ምስ ኣውፈረቶ፡ 
ምሉእ ብምሉእ ጠፊሻ። ብዓል ቤታ ንዓኣ 
ጠንጢኑ፡ ደገደገ ክዕንድር ካብ ዝጅምር ነዊሕ 
ግዜ ኣቑጺሩ። ኣዲኣ ንነዊሕ ግዜ ብብርቱዕ 
ሕማም ተሳቕያ፡ ብሞት ተፈልያታ። ኩሎም 
ኣዝማዳ ነዛ ንኽርእይዋ ተጸይኖምዋ። እቲ 
ዝርዝር ጸገማታ፡ መወዳእታ ኣይነበሮን። ኣብ 
መጠረሽታ፡ “ስለምንታይ እዚ ኹሉ ጸገማት 
ኣብ ውሽጢ 20 ዓመታት ክጋጥመኒ 
ክኢሉ?!’ ብምባል ተውኪሳቶ። 
    እቲ ሊቅ ስነ ልቦና፡ “ብግልጺ ክነግረኪ 
ከምዚ ሕጂ ዘለኪ ኣሉታዊ ኣረኣእያ እንተ 
ቐጺልኪ፡ ጸገማትኪ መሊሶም ክደራረቡ 
እምበር፡ ከቶ ኣይክፎኽሱልክን እዮም። 
ንኣዝማድክን ብዓል-ቤትክን ምምራር 
ኣቋሪጽኪ፡ ገዛእ-ርእስኺ ክትልውጢ 
ክትጽዕሪ ይግባእ። መብዛሕትኡ 
ግዜኺብዛዕባ ዝኸሰርክዮም ነገራት 
ከተሰላስሊ ኢኺ ተሕልፍዮ ዘለኺ። ዝያዳ 
ኣብ ክሳራታትኪ ብዘድሃብክዮ መጠን፡ 
ዝያዳ ንኻልኦት ክሳራታት ትዕድሚ ከም 
ዘለኺ ክስቆረኪ ኣለዎ። 
“ብዛዕባ ክሳራታትኪ ምጭናቕ ኣቋርጺ። 
ካብ ተመኩሮኺ ተበጊስኪ፡ መኽሰብ 
ክትግሕጢ ከም እትኽእሊ ንኣእምሮኺ 

ኣእምንዮ። ንዓኺ ንምፍዋስ ብሓካይም 
ዝወሃቡኺ ዘለዉ መድሃኒታት ክፍውሱኺ 
ከም ዝኽእሉ፡ ካብ ልብኺ ተቐበልዮ። 
ንኣሉታዊ ኣርኣእያኺ እንተ ቐየርክዮ፡ 
ብዓል ቤትኪ ዳግማይ ብኣኺ ክምሰጥ 
ክጅምር እዩ። ኣዝማድኪ ከም ድንስቲ 
ከቶ ኣይክርእዩኽን እዮም። ንሕጂ ክንዮ 
እዚ ዝምድረልኪ የብለይን። ንገዛእ ርእስኺ 
ዝያዳ ኣብ እወታዊ ኣተሓሳስባ ከተእትውያ 
ኣብ ዝደለኽሉ እዋን፡ ተመሊስኪ ርኸብኒ። 
ቅድሚ ኣነ ንዓኺ ሓደ ነገር ዝገበረልኪ፡ 
ንስኺ ንገዛእ-ርእስኺ ገለ ነገር ክትገብርላ 
ይግባእ።”
ዋላ ዝኾነ ብርቱዕ መሰናኽል የጋጥመና፡ 

ኣላሽ ክንብል ከቶ ኣይግባእን። ንገዛእ 
ሓይልና ብዝግባእ እንተመዝሚዝናዮ፡ ንሕና 
ዘይንሰግሮ እንባ ኣይክህሉን እዩ። ምስ ገዛእ-
ርእስና ጥቡቕ ዕርክነት ክንምስርት ኣለና። 
ብዛዕባ ሸቶታትና ንገዛእ-ነብስና ከም መሓዛና  
ቆጺርና ክነማኽራን፡ ምስ-ገዛእርእስና እሂን 
ምሂን ክንበሃሃልን ይግባእ። ልክዕ ከምቲ 
ምስ ካልኦት ሰባት እንምስርቶ ዕርክነት፡ 
ስለምንታይ ምስ ገዛእ-ርእስና ምምስራት 
ይእግመና። 
ሓንሳእ ንረብሓ ኪዳን ኣእምሮ እንተ 

ተረዲእካዮ፡ ኣብ ብዙሕ መዳያት ከገልግለካ 
ከም ዝኽእል ትግንዘብ። ኣብ ዝተፈላለዩ 
ግንባራት ቃልሲ-ህይወት ድማ፡ ብዓወት 
ቦሎኽ ኢልካ ትወጽእ።
ምስ እተፍቅራ ጓል ሄዋን ኪዳን 

ምምስራት ማእለያ ዘይብሉ ረብሓ እዩ 
ዘለዎ። ምስ ብዓልቲ-ቤትካ ዘሎካ ዝምድና 
ኣብ ስኒት እተሞርከሰ እንተ ዘይኮይኑ፡ 
መወዳእታኡ ብፍትሕ እዩ ዝዛዘም። ምስ 
ብዓል ቤትካ ልክዕ ከም መሻርኽትኻ፡ 
ብዛዕባ ዕላማኻ ውጡን ጉዕዞኻን ናይ 
ምምይያጥ ባህሊ ከተማዕብል ይግባእ። 
ኣብ ዋኒንካ ከተሰላስሎ ዘለካ ነገር፡ ንበዓልቲ 
ቤትካ እውን ስለ ዝምልከት፡ ከም ምስጢር 
ክትሓብኣላ የብልካን።
ኣብ ሓዳር ካብ እተጠመርካላ ዕለት 

ኣትሒዝካ፡ ንመትከላት ኪዳን-ኣእምሮ 
እንተ ኣተጊቢርካዮ ነቲ ዝጸልመተ እዋን 
ዝብሃል እዉን ብቐሊሉ ክትሰግሮ ኢኻ። 
ብርግጽ ኩሎም ኣባላት ስድራኻ ናብቲ 
ኪዳን-ኣእምሮ ክኣትዉ ኣለዎም። ንደቅኻ፡ 
ወለድኻ፡ ኣዝማድካ. . . ከተተሓባብር 
እንከለኻ፡ ንስኻ ክትፍንቅሎ ዘይትኽእል 
እምኒ ከቶ ኣይክህሉን እዩ። ኣብ ገዛኻ 
ስኒት ክትፈጥር እንተ ዘይክኢልካ ግና፡ 
ብዝኾነ ተኣምር ሕጉስ ህይወት ከተሕልፍ 
ኣይትኽእልን።
ኣብ ትምህርታዊ መዳይ እውን፡ ኪዳን-

ኣእምሮ ጠቓሚ እዩ። ናይ ዝኾነ ሰብ 
ትምህርቲ ምሉእ (complete) ኣይኮነን። 
ዝያዳ ምሉእነት ዘለዎ ትምህርቲ ንኽትቀስም፡ 
ኣብ መላእ ዕምርኻ ካብ ዝተፈላለዩ 
ምንጭታት ብዙሕ ኢኻ እትመሃር። 
ክንድዝኾነ፡ ምስ ብዙሓት ፈላጣት ሰባት 
ኪዳን ኣእምሮ ክትምስርት ይግባእ። ኣብቲ 
ፍልጠትካ ንምስፋሕ እተካይዶ ጻዕሪ፡ 
መጽሓፍቲ፡ ኣስተምህሮታት፡ ካሴታት. . 
. ሰብ ኪዳንካ ኽኾኑ ይኽእሉ እዮም። 
መዓልታዊ ናይ ምንባብ ልምዲ ኣጥሪ። 
እቲ ቀጻሊ ዘንብብ ሰብ፡ ቀጻሊ ቅድሚ ሰቡ 
ሓሊፉ ይጸንሕ።
መፍትሕ ኪዳን ኣእምሮ ስኒት ኣባላቱ 

እዩ። ንስኒት ምስ ብዙሓት ወገናት 
ዘለካ ኪዳን፡ ቀጻሊ ከተሐይሎ ይግባእ። 
ብወገንካ እተካይዶ ዘይተሓለለ ጻዕሪ ድማ፡ 
ንኻልኦት ተመሳሳሊ ስጉምቲ ንኽወስዱ 
ከም ዝድርኾም ዘይምዝንጋዕ።

ምንጪ፡- Mastermind Alliance

ዓብደልቃድር ኣሕመድ

ኣብ ውሻጠ’ታ ኣጉዶ
(ካልኣይን መወዳእታን ክፋል)

ሞባይለይ ምስ ተዳህየት ቅድሚ 
ኣጻብዕተይ ኣዒንተይ’የ ኣቐዲመ።
ነቲ ቁጽሪ ኣንቢበዮ - 07281057። 

ኣጻብዕተይ መልጎም መቐበሊ ምስ 
ጠወቓ ድምጺ ተጋዳሊት መዲና ኣብ 
እዝነይ ኣቃሊሑ። ድሕሪ ሰላምታ፡ 
“ስዒድ ክትብል ዲኻ ሳልሕ ኢልካ 
ድኣ?” ስም ኣቦኣ ብሜላ ኣረመትኒ።
“ይቕሬታ! መዲና ስዒድ ዓብደላ 

ሓቀይ?”
“ሕጂ ግርም..በል ቻው!”
ሞባይለይ ዓጽየ ብዙሕ ከይጸናሕኩ 

ካልእ ደዋሊ ደዊሉ። ብዛዕባ’ታ ኣብ 
ዝሓለፈ ሕታም ዝወጽአት ስእሊ 
ዝምልከት ትዕዝብቱ ሂቡ ተፋነወኒ። 
ነታ ስእሊ ዳግማይ ንመጽሄት ኣግእዞን 
ስክሪንን ተወኪሰ ፈተሽኩዋ። ኣተኵረ 
ምስ ጠመትኩዋ ድማ፡ እታ ዝተሓዝለት 
ተጋዳሊት ኣብ መንኩብ ሓዛሊታ 
ናይ ዘንበረቶ ኢድ ኣጻብዕቲ ምሉእ 
ኣይነበረን። እተን ንእሽተይቶን ቀለበቲቶን 
ኣጻብዕቲ ኣመና ሓጸርቲ(ቆራጻት) 
እየን። ንኣጻብዕቲ መዲና ብኣዒንተይ 
ፈተሽኩወን። እተን ኣብ ምድምሳስ 
ናደው እዝ ዝተረፋ ኣጻብዕቲ መዲና 
ንርጉጽነት’ታ ስእሊ መስከራለይ።
ኣቐዲማ’ውን መዲና፡ “እዛ ትራኣየካ 

ስእሊ ብኣጋጣሚ ዝተሳእለት’ያ። ናተይ 
ናይ ብሕተይ ኣይኮነትን። ንጅግንነት 
ደቀንስትዮ ተጋደልቲ ወካሊት ሰነድ 
ብምዃና ወትሩ ክርእያ ከለኹ’ዩ 
ዝሕድሰኒ። ነተን ልዕለይ ዝተዋግኣ፡ 
ዘዋጋኣ፡ ዝሰንከላን ዝተሰወኣን ብጾተይ 
ከኣ ተዘክረኒ” ክትብል ብዛዕባ’ታ ስእሊ 
ገሊጻ’ያ።
 እቲ ዛዕባ ዕላል ዓምዲ ‘ገጻት ህይወት’  

እታ ስእሊ ‘ናይ መን’ያ?” ንዝብል 
ምጽራይ ዘይኮነ ብዓንደርእሱ ንውዕሎ 
ተጋዳሊት መዲና ኣብ መድረኻት 
ገድልን ድሕሪ ናጽነት ዝነበረን ዘሎን 
ገጻት ህይወት ብምዃኑ ናብቲ ዘበገስኩዎ 
ዕላል ከተኩር መሪጸ።
እነሀ’ምበኣር ክቡራት ኣንበብቲ፡ ኣብ 

ዝሓለፈ ሕታም ኣርእስትና፡ መዲና ገና 
ኣብ ግዜ ቁልዕነታ ብመገዲ ሰውራዊ 
ደርፍታትን መዛሙርን ምስ ገድሊ 
ከምዝተላለየት፡ ብ1981 ከኣ ብዝነበራ 
ክቱር ህንጡይነት ናብ ሜዳ ከም 
ዝወጽአት ኣንቢብና። ኣብቲ ፈለማ 
ዓመታት ዝያዳ ኣብ ባህላዊ ንጥፈታት፡ 
ኣብቲ ዝደሓረ ዝነውሐን ክሳብ መላእ 
ሓርነት ዝቐጸለን ናይ ገድሊ ተመኩሮኣ 
ከኣ ካብ ሓይልታት ከይተፈልየት 
ከም ዝዛዘመት ርኢና። መዲና ኣብ 
በበይኑ እዋን ኣብ ዝተፈላለየ ቦታን 
ዓውደ-ውግኣትን ክሳብ ሸውዓተ ግዜ 
ከምዝተወግአት’ውን ኣዕሊላትና ነይራ።
“መድረኽ ተቐይሩ፡ እቲ ቃልሲ ንስለ 

ናጽነት ናብ ቃልሲ ዕለታዊ መነባብሮ 
ሰጊሩ። ነዚ መድረኽ እዚኸ መዲና 
ብኸመይ ገጠመቶ?!” ብዝብል ሕቶ 
ዝተኾልፈ ዕላል ገጻት ህይወት እነህ 
ይቕጽል።
                           ***
መዲና ክሳብ 1994 ኣብ ኣሃዱኣ 

ድሕሪ ምጽናሕ ምስተን ድሒረን 
ዝተጣየሳ ኣደ ቈልዑን መራሕቲ 
መሳርዕን ከምዝተጣየሰት ተነግራ።
“ኣብቲ ፈለማ ከቢዱኒ። ኣነ ብዘይካ 

ህይወት ገድሊ ካልእ ዝፈልጦ 
ኣይነበረንን። ግን ከኣ ክቕበሎ ግድን 
ነይሩ። ይዝከረኒ ነተን ናብ ባንክ መንደፈራ 
ዝተመሓላለፋለይ ናይ መጣየሲ ገንዘብ 
ምስ ኣውጻእኩወን ኣብ ኣፍደገ’ቲ ባንክ 
መራሕ ክ/ሰራዊት ዝነበረ ሚካኤል 
ደው ኢለ ነቲ ገንዘብ ኣብ ኢደይ ሒዘ 
ፈዚዘ ረኺቡኒ። “መዲና ጓለይ ሕጂ ናጻ 
ኢኺ፡ እዚ ገንዘብ ከኣ ጽቡቕ ጌርኪ 
ሓዝዮ።” ኢሉ ነቲ ገንዘብ መትሓዚ 
ዝኸዉን ፌስታል ገዚኡ ይህበኒ። በቃ 
ሽዑ ናብ ኣስመራ መጺአ ኣብ ኣርባዕተ 
ኣስመራ ገዛ ተኻርየ ክነብር ጀሚረ። 
በተን መጣየሲየይ ኣብ ዕዳጋ ሳዕሪ ባንኮ 
ተኻሪየ ያኢ ክሸቓቕጥ ጀሚረ። ግን 
ብልሒ ገድሊ’ምበር ተመኩሮ ሰልዲ 
ይኹን ሸቐጥ ስለ ዘይነበረኒ ብዙሕ 
ኣይሰጎምኩን። ነዊሕ ከይጸናሕኩ 50 
መኽሰብ 100 ክሳራ ኮይኑ’ቲ ነገር። 
በቃ ኸሲረ ገንዘበይ በታቲነ ዓሪፈ። እታ 
ዝተኻረኹዋ ገዛ ከኣ ድሕሪ ሸሞንተ 
ዓመት ብማይ ክረምቲ ምስ መልአት 
ወጺአ። ንገለ እዋን ክሳብ ገዛ ዝረክብ 
ምስ ደቀይ ኣብ ቀጽሪ ምምሕዳር ኣብ 
ባራካ ፕላስቲክ ገይረ ጋሪደ ተቐሚጠ። 
ጸገመይ ዝተረደአ ምምሕዳር ካብ’ዞም 
ናብ ዓዶም ዝተመልሱ ኢትዮጵያውያን 
ዝቕመጥሉ ዝነበሩ ገዛ፡ ነዛ ዘለናያ 
ኣጉዶ እተውያ ኢሎምኒ እነኹ ኣብኣ 
እቕመጥ።”
“ብድሕሪኡ ድኣኸ እንታይ ሰዓበ?” 

ሕቶ ኣስዓብኩ።
“እቲ ዝያዳ ጸገም ዝኾነኒ እቲ 

ናይ ርእሰይ ማህረምቲ’ዩ። ጸጸኒሑ 
የውድቐኒ’ዩ። ብመድሃኒት’የ ዝካየድ። 
ድሕሪ ናጽነት ንመትከል ድሕሪ 
ምውላደይ ካልእ ሓዳር መስሪተ፡ 
ኣብ 95 ንነስረዲን ነጋሽ ኣብ 2002 
ከኣ ንሰሚራ ነጋሽ ወሊደ። ከም ኣቦን 
ኣደን ኮይነ ከዕብዮም ስለ ዘለኒ ከኣ 
ንኹሉ ተጻዊረ ናይ ግድን መነባብሮይ 
ዝመርሓሉን ምስ ስንክልናይ ዝኸይድን 
ስራሕ ክደሊ ነይሩኒ። ኣብ ሜዳ ክሳብ 
ራብዓይ ክፍሊ’የ ተማሂረ። ዓቕመይን 
ደረጃይን ርእየ ከኣ ወላ ኣይዕገበሉ 

ወፊረ ዝኣትወሉ ስራሕ ከናዲ ነይሩኒ።” 
ኢላ ድሕሪ ሓጺር ዝንታ ቀጸለት።
“ኣብ ርእሲ’ቲ ከቢድ መነባብሮ 

ስንክልና’ውን ኣብ ቦትኡ ኣሎ። በሰላ 
ገድሊ ሓላኺ’ዩ። ኣብ ዝኾነ ካልእ ትካል 
ዝሓሸ ክፍሊት ዘለዎ ስራሕ ምናልባት 
ኣይምሳኣንኩን እኸውን። ግን ብሰንኪ 
ጸገም ናይ ርእሰይ ከቢድ ድምጺ ይኹን 
ከቢድ ምንቅስቓስ ክጻወር የጸግመኒ እዩ። 
ስለዚ ሓሲበ ኣብ መወዳእታ ከኣ ምስ 
ዓቕመይ ይኸይድ’ዩ ኣብ ዝበልኩዎ 
ስራሕ ተዋፊረ…።”
“ምስ ኩነታት ስንክልናይ ዝኸይድ 

ናይ ጽርየት ስራሕ ኣእትውኒ ኢለ 
ረኺበ። ካብ 1998 ከኣ ከም ፈለማ 
ኣብ ክልኒክ ኣጃያ፡ ቤት ጽሕፈት 
የጸራሪ ነይረ። ድሓር ግን ብሰንኪ ቀጻሊ 
ምውዳቕ ካብኡ ናብኡ ከም ተቖጻጻሪት 
ናይተን ካብ ነቑጣ ኣኽሪያ ዝዋፈራ 
ናይ ጽርየት ሰራሕተኛታት ኮይነ። 
ንግሆ የውፍረን ፋዱስ ከኣ እቕበለን። 
ዕድል ገይረ ከኣ እታ መዋፈሪት ነቑጣ 
ምስ’ዛ ነጸላ መንደቕ ገዛና እያ። እምበር 
ፈቶሪኖ ኣውቶቡስ ዘይሕሸኪ ዝበሉኒ 

ኣሕዋትን ጎረባብቲን ነይሮም። ርእሰይ 
ከቢድ ድምጺ ክጻወር ስለዘይክእል ግን 
ኣይተቐበልኩዎን።” ኢላ ዝን በለት 
መዲና። ካብ  ዘስገለቶ ምልስ ኢላ 
ድማ፡ “ሓደ መዓልቲ ብርቱዕ ሓሚመ 
ኣብ ዓራት ከለኹ መን ትመጽኣኒ 
መስለካ?”
“መን?”
“ተጋዳሊት ጽገሬዳ ወልደገርግሽ። 

ሽዑ ኣብ ሃማደኤ ዞባ ማእከል’ያ 
ነይራ። ተገዲሳ ኩነታተይ ሓቲታ 
ምምጻኣ ኣድኒቐያ። ጸገመይ ብቐረባ 
ተረዲኣትለይ። ብድሕሪኡ መሊሳ ምስ 
ብጸይቲ ልኡል ገብረኣብ ተተሓሒዘን 
በጺሐናኒ። ንመሐከሚ ዝኸውን ሓገዝን 
ሞራልን ኣስኒቐናኒ ምስ ከዳ ብሓቂ 
ተስፋ ገይረ። ሕድሪ ድማ ዝርስዓ 
ኣይኮናን።”ሕጂው’ን ንካልኢት ኣስጊላ 
ተመልሰት - መዲና።
“ሓደ መዓልቲ ከኣ መጺኣ ‘መዲና 

ገለ መዘናግዒ ይኾነኪ ኣታዊ’ውን 
ትረኽብሉ፡ ናይ ስፍየት፡ ዕንቍ 
ምስኳዕ ወይ ማእለማ ዘይትስልጥኒ” 
ኢላ ኣማኸረትኒ። “ርእሰይ እንድዩ’ሞ 
ዘውድቐኒ ኮይኑ ኢለ ስክፍታይ ገሊጸላ። 
ድሓር ግን ንበይነይ ሓሲበ። ’ማእለማ 
ተማሂረኸ ንደቀይ ዘይምህሮም. . 
.ሽዑ ንሳቶም ሓርኮትኮት እናበሉ 
ይሰርሑ።’ ኢለ ኣብ’ታ ንዝተጣየሳ 
ተጋደልቲ ዝተዋህበት ስልጠና ኣትየ 
ብማእለማ ሰልጢነ። ደቀይ’ውን 
ኣየሕፈሩንን። ብፍላይ ነስረዲን ወደይ 
ጎድኒ-ጎድኒ ትምህርቱ ኣብታ ኣብ 
ማእከል ኣጉዶና ዝተኸልናያ ማእለማ 
ክኣልም እናወዓለ ኣልሓምድሊላህ ነዛ 
መነባብሮና ከመሓይሽ ሓርኮት ይብል 
- መትከል ጓለይ’ውን ከምኡ። ሰሚራ 
ግን ገና ንእሽቶ’ያ ዘላ። ኣነ ዕድል 
ገይረ ዝብሎ ወሊደ ደቀይ ከኣ ንዓይ 
መሲሎም ዝኸዱ ምእዙዛት ብምዃኖም 
ኣዚየ ንረቢ አመስግን። ምምራርን 

ምጭናቕን እንትርፎ ከውድቐኒ ካልእ 
ፋይዳ ኣይረኽበሉን’የ። ብዓንቶቦኡ’ውን 
ንሜዳ ዝወጻእኩ ክስዋእ እምበር ዓዲ 
ክኣቱ ዝብል ሓሳብ ኣይነበረንን። ነተን 
ካብ ናተይ ንላዕሊ ስንክልና ዘለወንን 
ነተን ዕድመአን ኣብ ገድሊ ኣሕሊፈን 
ብዘይውላድ ዝተረፋን መጋድልተይ 
ርእየ እጸናናዕ። ኣደ ኮይነስ እነኹ ከቢረ። 
ግን..” ክትቅጽል ኣይከኣለትን መዲና..
ንብዓት ሰዓራ። 
እታ ነታ ገዲም ኣጉዶ ተጎዝጕዛ 

ተጠቓቒዓ ዝተሰርሐት ጸባብ ክፍሊ 
መሊሳ ዝጸበበት ኮይኑ ክሳብ ዝስማዓና 
ኣብ ዓሚቕ ስቕታ ጠሓልና። መዲና 
ኩነታትን ዕድልን መጻኢ ደቃ’ዩ 
ኣተሓሳሲቡዋ።
“ኣነ ሎሚ ኣለኹ ጽባሕ ግን እንድዒ። 

ነብሰይ ስለዝረቐቐን ዝደኸመን ወላ ናብ 
ወጻኢ ልኢኽና ናይ ርእሲ ሕክምና 
ክንገብረልኪ እንተበሉኒ ክኸይድ 
ኣይክእልን’የ። ምኽንያቱ ዝያዳ ካልእ 
ንነብሰይ ባዕለይ ስለዝገምገምኩዋ። ኣነ 
ምስዚ ዘለኹዎ ኩነታት ኣብ ዝኾነ እዋን 
ክስዋእ እኽእል’የ። ነዞም ደቀይ ግን 
ወይ ጥዑይ ገዛ ወይ ገለ ባንኮ መሳሊ 
ንጽባሕ ንግሆ መነባብሮኦም ዝመርሕሉ 
ነገር ዘይገደፍኩሎም ኢለ እጭነቕ። 
መሊሰ ከኣ ረቢ ይፈልጥ፡ ነስረዲን ወደይ 
ድሮ ኣብ መበል 27 ዙርያ ንሳዋ ሰዲደዮ 
በጺሑ ተመሊሱኒ ኣሎ። ኣብ’ዛ ጎድነይ 
ኮይኑ እታ ኣገልግሎቱ እናገበረ ኣብ 
ትርፊ ግዜኡ ሓርኮትኮት እናበለ ክሕግዘኒ 
እንድዩ..እንታይ ዘጨንቕ ኣለኒ ኢለ 
ንነብሰይ አጸናንዓ። እምበር እዛ ኣጉዶ ካብ 
ደረት ጎደና ውጽእ ኢላ ስለ ዝተሰርሐት 
ሓደ መዓልቲ ምፍራሳ ኣይተርፍን’ዩ 
እናበልኩ’የ ዝስከፍ። እንታይ ይፍለጥ ገለ 
ብጾትን ኣሕዋትን ንስክፍታይ ዝቕንጥጥ 
ተበግሶ ወሲዶም እንተቕሰኑኒ ኢለ’ውን 
ብደወይ ዝሓልመሉ እዋን ኣሎ። በዚ 
ኮይኑ በቲ ግን ንረብኻ ተወኪልካ ልብኻ 
ኣስፊሕካ ንነገራት ከከም ኣመጻጽእኦም 
እናገጠምካ ምንባር ዝመስልዎ የለን’የ 
ዝብል - ወደሓንኩም።” ኢላ ዕላላ 
ክትዛዝም ከላ ኣብቲ ጽሙእ ገጻ 
ትብዓትን ተጻዋርነትን ተደራሪቦም 
ንዘይተምበርካኽነታ ይምስክሩ ነይሮም።

ጃካራንዳ

ኣብ ህይወተይ ዘጋጠሙኒ 
ተኣምራት   ሓደ ክልተ እናበልኩ 
ክፈልዮም እፍትን ኣለኹ፣ ሓደ 
ሰብ ኣብ ህይወቱ ብዙሕ ጽቡቕ 
ነገር ማዕረኡ ከኣ ሕማቕ የጓንፎ’ዩ፣ 
ንገሊኡ የስተውዕሎለሉ ንገለኡ ከኣ 
ኣየስተውዕለሉን፣ ዝበዝሐ እዋን ከኣ 
ነቲ ሕማቕ ክዝክር ይቐሎ - ኵሉ 
ሰብ ከማይ ገይረ እናወሰድኩዎ ደኣ 
ከይከውን’ምበር፣ ንሓደ ሰብ ምሉእ 
ህይወቱ ካብ ጐኑ ዘይትፍለ ኔርካ 
ሓንቲ ሕማቕ መጺኣ ትጽይቐልካ 
ኣጋጣሚ ኣላ፣ ነታ ሕማቕ ኣብ ስንኻ 
ነኺስካያ ኢኻ እትነብር፣ ክንደይ ሰብ 
ጽቡቕ ዝገበሩልና ኣለው፣ ዝያዳኦም 
ግን እቶም ክፉእ ዝገበሩና ከነዕልሎም 
ይቐለና፣ እቲ ውሽጥና ወይ ሕልናና 
ዝፈልጦ ናትና ሕማቕን ጽቡቕንከ?

ኣብ ህይወተይ ዝገጠሙኒ ሕማቕን 
ጽቡቕን ብዙሓት እዮም፣ ሓደ ብሓደ 
ጸብጺበ ክዝክሮም ክፍትን እንከለኹ 
ከም ዝተፈርሽሐ ማይ ሻሕ ኢሎም 
ይመጽኡለይ፣ ዕድለኛ’የ ክዝክሮም 
ምኽኣለይ፣ ኣብ ጕዕዞ ህይወተይ 
ብተኣምር ዝተገብሩ ዝመስሉ 
ኣጋጣሚታት። እሞ ከኣ ህይወተይ 
ዝቐየሩ ኣለው፣ ሕጂ እንክሓስቦ 
ተኣምራት እዮም፣ ሽዑ ግን ከም ተራ 
ፍጻሜታት ገይረ እቘጽሮም ነይረ፣ 
ግና ብርግጽ ተኣምራት እዮም፣

“A Walk To Remember” እትብል 
ፊልም ዘይረኣያ ሰብ ኣሎ ኣይብልን፣ 
ካብተን ምቍራት ከም ሓለዋት 
ከይመነኻየን ዝውደኣ ፊልሚታት 
ሓንቲ’ያ፣ ዓሰርተ-ዕስራ ግዜ ርእየያ 
እየ፣ ጸጸኒሐ ክርእያ እናሓደሰትኒ’ያ 
ትኸይድ፣ እቶም ፎኰስቲ ግን ከኣ 
ምሉኣት። ዓበይቲ ሓሳባት ዘላግቡ ቃላት 
በብሓደ አስተማቕሮም፣ ኣብ ጸጽባሕ 
ክርእያ እንከለኹ ከኣ ሓደ ዓቢ ሓሳብ 
እርከብ፣ እዞም ኣብዛ ፊልም ዝርከቡ 
ክልተ ቀንዲ ጠባያት። ጄንን ለንደንን 
እዮም፣ ከም ክልተኦም ኰይነ ክሓልም 
እንከለኹ ሰሙን ብዘይ ምትንሳእ ደቂሰ 
ክበራበር ኣይምደለኹን፣

ከም ለንደን ክኸውን እንከለኹ፥ መን 
ኣብሪሁለይ ብዘየገድስ። ነቲ ዝተሓብአ 
ሓይለይ። ብቕዓተይ። ዓቕመይ። ኰታ 
ኵሉ’ቲ ውሽጠይ ብጽሓዮ ዝበለኒ 
ክበጽሖ ምተቓለስኩ፣ ኣብ ገዛእ ነብሰይ 
ዘለኒ እምነት ክሳብ ጥርዚ መዕበኹዎ፣ 
ኵሉ ዝኣረገ ባህረይ። ዝመሽመሸ 
ሕመቐይ። ዝጸለመ ውሽጠይ። 
ፍልጠት ዝመስለኒ ዕሽነተይ። ዓለም 
ዝገዛእኩ ዘጥዕመኒ ዝነበረ ዝናይ። … 
ኵሉ ጕሒፈ። ንእስነተይ ምኣለሽኩ፣ 
ዕላማ ምሃለወኒ። ክበጽሖ ምዃነይ 
ከኣ ምኣመንኩ፣ ምበጻሕኩዎ ድማ!! 
ሕልፊ ኵሉ ከኣ ኣብ ቅድሚ ፍቕሪ 
ዝሰርዖ ነገር ኣይምሃለወንን፣ ነታ 
ብልቢ ተፍቅረኒ ከኣ ከም እንቋቑሖ 
ምተኸናኸንኩዋ፣ ክሳብ ኣፍደገ 
መቓብራ ብሓጐስ መሳለኹዋ፣

ከም ጄን ክኸውን እንከለኹ ከኣ፥ 

ከም ጄን እንተዝኸውን ኢለ ክሓስብ 
ብርግጽ እኸብደኒ እዩ፣ ኣብ ንእስነታ 
ሕማማ ጸይራ ተራ ሰብ ኰይና 
ክትከይድ ክኢላ’ያ፣ ከምኣ ጽኑዕ 
ምዀንኩ፣ ነቲ ኣነ ክልውጦ ዘይክእል 
ኣባይ ዝዀነ ነገራት። ከም ቅቡል 

ወሲደ ህይወተይ ከቐጽላ ምጸዓርኩ 
እኸውን’የ፣ ከም ጄን እንተዝኸውን 
ንሰብ ጸጽብቑ ጥራይ ምሓሰብኩሉ፣ 
ኵሉ ሰብ ሕጕስ። ቅኑዕ። ሓላዪን ለጋስን 
ክኸውን ምተመነኹሉ፣ ዝዓበየት ከም 
ጄን ክኸውን ዘብሃገትኒ ከኣ ንውሽጢ 
ካልእ ሰብ ተርኢ መነጸር ምሃለወትኒ፣ 
ለንደን ናብ ጄን ክትሕግዞ ኢሉ 
ምስ ቀረበ። መማህርቱ ክፈልጡዎ 
ኣይደለየን፣ ኣብ ቅድሚኦም ምስ 
ኣዋረዳ ግን ኰርያ ነይራ፣ ንምሸቱ 
ናብ ገዛኣ ምስ ከደ ከም ዘይትሕግዞ 
ነጊራ። “ሓደ ጽቡቕ ነገር ዝረኣኹልካ 
መሲሉኒ ነይሩ፣ ግና ተጋግየ እየ።” 
ኢላ ማዕጾኣ ዓጸወቶ፣ እዛ ዘረባ ግን 
ንለንደን ምስ ነብሱ ኣባኢሳ ህይወት 
መሊሳትሉ፣ ንኵሉ ካብ ልቡ ዝረሓቐ። 

ከም ጄን ልቡ ምመለስኩሉ፣ ብዓቢኡ 
ኣማኒ ከኣ ምዀንኩ!!

ጄን ምስ ሞተት። ለንደን ናይ 
ኣርባዕተ ዓመት ናይ ሕክምና ትምህርቱ 
ወዲኡ ናብ ኣቦ ጄን ክበጽሕ መጺኡ፣ 
“ጄን ሓደ ተኣምራት እናተጸበየት 
ከይረኣየት ምኻድ እሓዝን’የ” በሎ 
ንኣቦኣ፣ ኣቦኣ ከኣ ብምግራም 
እናጠመተ። “ረኺባ’ንድያ…! ንስኻ 
ኢኻ ኔርካ እቲ ተኣምራት።” በሎ፣ 
ሎሚ ዝሰሓበትኒ ዘረባ እዚኣ’ያ፣ ክልተ 
ሰዓት ይኸውን ምስ ዳየረይ ተፋጢጠ 
ኮፍ ክብል ዝገበረት ምልእቲ ሓሳብ፣ 
ናይ ህይወተይ ታኣምራት ደኣ 
መነመን’ዮም!? 

ወዲ ጃብር

“እንዳ መሓዛይ”

ቅናት ኣደይ ማርያም ንሰማይ ሰሊሙዎ ይርኣየኒ ኣሎ፣ ኣብቲ መዳልያ ከኣ 
ምስልኻ ዝተወቐረ ኰይኑ ግዲ ተሰሚዑኒ ትም ኢለ እጥምተካ ኣለኹ፣ ናብ 
ምብራቕ መሓዛይ ኢለ ምስ ወጻእኩ’የ፣ ጥዑይ ክዳን እኳ ኣይገበርኩን፣ ንምብራቕ 
ኢለ ዝሓተማላእኩወን ቈሎመሎ ሒዘ። እታ ትፈትዋ ናይ ገዛ ቱታን ዘይረኣኻያ 
ሻርባ ኣብ ክሳደይ ኣሲረ ኣለኹ፣ ምብራቕ ገዛ ኣይጸንሓትንን፣ ንገዛ ክምለስ 
ኣይደለኹን፣ ንስኻ ኣብ ዝኽረይ እንተመጺእካ በይነይ ክኸውን’ዩ ዝፍተወኒ፣ 
ከመይ ኢለ ዘኪረካ ገሚትካዶ? ብርግጽ ከም እትዝክራ ርግጸኛ’የ፣
ኣብቲ መጀመርታ ዝተላለናሉ ቅንያት’ዩ፣ ኣነ ከምታ ትፈልጠኒ ሓፍር ስለ 

ዝነበርኩ ብዘይ ምብራቕ ኣይዛወርን’የ ነይረ፣ በይነይ ክመጽኣካ እንከለኹ “ቦርሳኺኸ 
ደኣ?” ክትብለኒ ዘኪረዮ፣ ክትስድድ መዓት እንዲኻ! ንፈለማ ግዜ ምብራቕ ዘይብሉ 
ሻሂ ዝሰተናሉ። ካብ ግዜና እቲ ኣዚና ዝተሓጐስናሉ መዓልቲ’ዩ፣ ንሓድሽ ህይወትና 
ጀማሪት መዓልቲ’ያ፣ ኣዕልል ኣምሲና፡ ጥዑም ዕላል ዝበልካኒኸ ትዝክሮዶ?
“እሞ ብዙሕ ምባል የድሊየኒ ድዩ?”
“ብዛዕባ ምንታይ?”
“ብዛዕባ እዚ ንኽልተና ዝስመዓና ዘሎ” ደኒነ ዝኸወልኩወን ኣዒንተይ ክትርእዪ 

ቀኒንካ እናተቓለስካ፣
“እንታይ ይስምዓና ኣሎ ድዩ?”
“እምበኣር ዝስመዓናስ የለን!? ትማሊ እንታይ ኴንኪ ገዛ ምስ ኣተኺ 

ደዊልክለይ?”
“ማራ መስዩ ስለ ዝነበረ ብሰላም እንተኣቲኻ ከረጋግጽ ኢለ፣ እዚ እሞ 

እንታይ?”
“ሻቕሎት! ስለ ዝተሻቐልኪለይ ደዊልኪ፣”
“ንስኻስ ተቛጺርና ከነብቅዕ ቅድሚ ፍርቂ ሰዓት ቈጸራና ትብገስ ብምህላውካ 

ስለምንታይ ደኣ ደዊልካ?”
“ዘይንሱ እንታይ የዛርበኒ ኣሎ፣ ኣይትስሓቒ’ሞ! ሓቀይ እየ ዘሳቕየና ግዜ 

ኣይንወስኽ፣ ሕጂ’ውን ብዙሕ ምዝራብ የድሊየና ድዩ?”
“ብዛዕባ እንታይ?”
“እውይ ኣቲ ጓል… ጸወታ ሕልሚ ደርሆ ከይጸገብኪ ዲኺ ዓቢኺ? ብጥሪኣ 

ዘይበልኩዋ ዲኺ ደሊኺ?”
“እሞ ዘይትብላ… እንታይ ይሕዘካ ኣሎ”
“እሞ… እሞ… እሞ… ክትብሊ’ኰ…፣ እሞ በሊ እፈትወኪ እየ፣ ከም ትፈትውኒ 

ከኣ እፈልጥ’የ፣ እንታይ ደኣ ሕጂ ትም ኢልኪ?”
ካብቲ ካፈ ኢድ ንኢድ ተታሓሒዝና ክንወጽእ እንከለና እፍለጠኒ ኣይነበረን፣ 

ነቲ ዝተባሃልናዮ ከዀምስዕ ንከባቢየይ እዝኒ ኣይሃብኩዎን፣ ብዘይ ምብራቕ ናብ 
ገዛ ስለ ዘይኣቱ ናብ እንዳ ምብራቕ ኢና ብእግርና ተጓዒዝና፣ ኣእዳውና እንታይ 
ይዀና ኣለዋ ኣይንፈልጥን ኔርና፣ ሕንከተይ ሕንከትካ በብሓደ ጠፊኡ፣
“ኣብ ህይወተይ ዝዓበየ ዝተመነኹዎ ነገር ኣሎ፣ ኣዝየ ዘፍቅራ ብጸይቲ ክትህልወኒ። 

ንሳ ከኣ ዝያዳይ ተፍቅረኒ ክትከውን እምነ ነይረ…”
“ነይረ” ኮሊፈካ፣
“ሕጂ ኣብዚ መዓልቲ ትምኒተይ እንድዩ ሰሚሩለይ፣ ደጊም ታሪኽ ስለዝዀነ 

‘ነይሩ’ መጠኑ’ዩ፣” ኢልካኒ፣ ልበይ ክንድኡ ሓጐስ ክመልእ ንመጀመርታ ግዜ’ዩ፣ 
ጥብቕ ኢለ ክሓቝፈካ ኣይተረድኣኒን፣ ከምቲ ዝሓስቦ’ዩ ሓሳብካ፤ ከምቲ ዝምነዮ 
እዩ ትምኒትካ፤ ከምቲ ዝደልዮ’ዩ ድልየትካ፣ እቲ ዝኸውን ምሳኻ ክዀነለይ ቅኑዕ 
ኰይኑ ተሰማዓኒ፣ 
ኣፍደገ እንዳ ምብራቕ በጺሕና፣ ክንደይ ግዜ ክንፈላለ’ሞ ኢልና ግን 

ኣይተፈላለናን፣ ጸጸኒሕካ ምራቕካ ክትውሕጥ እንከለኻ እንታይ ከም ዝሓሰብካ 
ይርድኣኒ ነይሩ፣ ግና ባዕልኻ ክትጅምር’ዩ ዘምሕረረልካ፣ ክኸይድ ዝግብኣኒ 
ተጸብየካ! ተጸብየካ! ተጸብየካ! መወዳእታኡ ግን ፍርሒኻ ስዒርካዮ፡ ስሕብ ኣቢልካ 
ስዒምካኒ፣ ስዕመትካ መደንዘዝ’ዩ፣ ንመጀመርታ ግዜ’የ ወዲ ስዒመ፣ እሞ ከኣ እቲ 
ኣዝየ ዘፍቅሮ ወዲ፤ ናይ ፈለማ ፍቕረይ ኰይኑለይ፣ ኣብ መሬት ረጊጸ ከም ዘለኹ 
ካባይ ፍንትት ምስ በልካ’የ ፈሊጠ፣ ንስኻ’ውን ዝገበርካዮ ክትኣምኖ ከም ዘይከኣልካ 
ይርኢ ነይረ፣ ናብ ምብራቕ እናክኸይድ እታ ናይታ መዓልቲ ምስክርና ዝነበረት 
ዓንዲ ኤለክትሪክ ሕሹኽ ኢላ ኵሉ ተዘክረኒ፣  ናብ ምብራቕ ሓሲበ ናብ በረኻ 
በይነይ ዝኸደሉ ግዜ ኣደኡ ትቝጸሮ፣ 
ማራ ናፊቐካ ኣለኹ፣ ኣይከኣልኩን በጃኻ!! “ኵሉ ግዜ ተራር ክትኰኒ’የ 

ዝደሊ” ትብለኒ ዝነበረካ ከምዚ ሕጂ ናፍቖት ምኽኣል ምስ ሰኣንኩ’የ ዝዝክሮ፣ 
ክንድ’ዚ ክትፍለ ምዃንካ ካብ ፈለማ ትፈልጥ ኔርካ ማለት’ዩ፣ እታ መዓሙቓን 
መሽጐራጕራን ዝፈልጣ ዝመስለኒ ዝነበረ ልብኻ ነዚ ኣበይ ደቢቓቶ ነይራ፣ ኣንታ 
ንስኻ ኣይትናፍቕን ዲኻ? ከማይ ክንራኸብ ኣይትደልን ዲኻ? ዝሓለፈ ከርተት 
ይኣክል። እቲ ቤትና መሊኡ ዝፈስስ ፍቕሪና ኣኺሉ ይተርፈና’ዩ፣ ተመለስ!! በጃኻ 
ተመለስ፣ ደጊም ካብ ጐነይ ኣይትርሓቕ፣ ይቘርር ኣለኹ ድራር ዓይነይ! ምሸት-
ምሸት ብኣኻ ከይሓሰብኩ ዝደቀስኩላ መዓልቲ የላን፣ መዓልቲ ብጩራ ወጋሕታ 
ክትጅምር እንከላ ኣብ ደረትካ ተተርኢሰ። ሽምጥኻ ሓቝፈ ዘለኹ ኰይኑ ይስመዓኒ፣ 
ሃሰስ ምስ በልኩ ግን ዘየለኻ ትጸንሕ፣ ገና መዓልቲ ኣሃዱ ከይበለ ከኣ እናፍቐካ! 
ብኣኻ ክሓስብ እውዕል! ብኣኻ ክሓስብ አምሲ! ብኣኻ ክሓልም እሓድር፣ መግበይ 
ናፍቖት ጥራይ ኰይኑ፣ በጃኻ ተመለስ፡ እቘርር ኣለኹ፣

ምልእተ ተስፋይ

ጆርናል

“እቖርር ኣለኹ! እናፍቕ ኣለኹ!”
10 ነሓሰ 2014

ሰላማት ዳየረይ ከመይ ቀኒኺ!?
ንነዊሕ ግዜ ከይረኸብኩዋ ዝቐነኹ መሓዛይ ረኺበ ተሓጕሰ’የ ኣምሲየ፣ ኰነ 

ኢለ ምሕዳረይ ኢለ’የ ተበጊሰ፤ ግን ሃንደበት ሓሳበይ ቀይረ ተመሊሰ፣ ኣቦኣ 
ብዙሕ ኣይፍተወንን’ዩ፣  ዘየፋቱ ገለ ኣለና፣ ሰብ ክጸልኣኒ እንከሎ። ወይ ኣነ ንሰብ 
ክጸልእ እንከለኹ ተቐዳዲመ ባህረይ’የ ዝፍትሽ፣ ነብሰይ ክፍትሽ እንከለኹ ዝረኽቦ 
ብዙሕ ሓቂታት ኣሎ፣ ኣቦኣ ክጸልኣ ዝኸእል ባህሪ ኣለኒ ኣይብልን’የ፣ ገለኡ ገዛኡ 
ክትመጽኦ ዘይፈቱ ኣሎ፣
ኣነን መሓዛይን ኣዚና ዝተቓረብና ብምዃኑ ኣብ ስራሕና “እተን ኣሕዋት” 

ኢሎም’ዮም ዝጽውዑና፣ ንዓይ ክጽውዑ ዝሓሰቡ ንዓኣ፤ ንመሓዛይ ክጽውዑ 
ዝሓሰቡ ከኣ ስመይ ይሞልቈም፣ ኣልጊቦም ዝጽውዑ’ውን ኣለው፣ መሓዛይ 
ኵሉንትናይ እንድያ፤ ኣደኣ ከኣ ሕልፍ ዝበለት፣ ድሕሪ ሞት ኣደይ ንጸገመይ። 
ድልየተይ። ሓሳበይን ባህገይን እትርዳኣለይ ኣደ መሓዛይ ጥራይ እያ፣ ኣተሓቛቝፋኣ። 
ኣሳዕማኣ። ዕላላ። ምዕዶኣ። ምስ መንእሰያት ዘለዋ ቅርበትን ርድኢተን ተደማሚሩ 
ስርሐይ ገዲፈ ከዕልል ተብህገኒ፣ ህሪፈ ክኸይድ እንከለኹ ሓደ ሓደ ግዜ ከምቲ 
ዝደልዮ ኣይጸንሓንን፣ ኣቦ መሓዛይ ከም ዝጸልኣኒ ኣብ ገጹ’የ ዘንብቦ፣ “ስራሕ 
ዘይብላ ወንደላጤ.... እዚ በለ ከምዚ በለት ክትብል’ያ ትውዕል” ይብለኒ ይኸውን፣ 
ኣነ ግን ዘብህገኒ ካልእ’ዩ፤ ካብ ፍቕሪ ዝዓቢ እንታይ’ሞ ኣሎ፣
ዝበዝሐ ግዜ ክጭነቕን ክሕጐስን እንከለኹ’የ ናብቲ ገዛ ዝኸይድ፣ ገዛና 

ከይተረፈ ዓቕለይ ከጽብብ ክርእዩኒ እንከለው ናብኡ ኪዲ’ዮም ዝብሉኒ፣ ኣብቲ ገዛ 
እንተኸይደ ውሕስነት እስማዓኒ፣ ኣቦ መሓዛይ እዚ ኣይፈልጦን ይኸውን፣ እቲ 
ብኣፉ ዝብሎ ኣብ ገጹ እንተዝህሉ ከመይ ጽቡቕ ምዀነ፣ ሓደ ሓደ ግዜ ገጽካ። 
ዘረባኻ። ስምዒትካ ... ንሓሳብ ልብኻ የውጽኦ’ዩ፣ ኣነ ከኣ ነተን ካብ ልቢ ዝሞልቋ 
ኣተኵረ’የ ዝከታተተለን፣ ማዕረ ክንደይ ጸሊኡኒ ከም ዘሎ አንብብ እሞ ናብቲ ገዛ 
ምኻደይ የጣዕሰኒ፣ ግን ኣደ መሓዛይ ኣደይ’ያ፣ ኵሎም ዝህቡኒ ፍቕሪ። ሓልዮትን 
ውሕስነትን ስለ ዝብህጎ ግን ናብቲ ገዛ ምኻድ ኣይክገድፎን’የ፣ ከምዚ ሎሚ። 
ሓደ ሓደ ግዜ። ከዕልልን ክሓድርን ኢለ እኸይድ’ሞ ኣንፍጽ ኣቢሉ ከኣ ንገዛይ 
ይመልሰኒ፣  

ወጋሕታ

ጥዑምዝጊ ተስፋይ 

ጓል 22 ዓመት እየ። ዕድለይ ግዲ 
ኰይኑ ሓደ ጸገም እንተ ሰገርኩ ካልእ 
ጸገም እናተደረበ ሂወተይ ጸገማት 
ዘይፍለዮ ኰይኑ ኣሎ። ወለደይ ይኹን 
ፈተውተይ ብቑጠባ ይኹን ብሞራል 
የተባብዑኒ እዮም። ብናታቶም ሓገዝ 
ክነብር ግን ኣይተዋሕጠለይን። 
ክሰርሖም ኢለ ኣብ ርእሰይ ዘሰላስሎም 
መደባት ብዙሓት እዮም። ግና 
ከይጀመርኩ ብስእነት ዓቕሚ ይኹን 
ብዘይምቹእ ኩነታት እናተሰናኸልኩ 
ወላ ሓንቲ ከይሓዝኩ እተርፍ። ተስፋ 
ምስ ቆረጽኩ ከኣ ኩሉ ነገር ፋሕፋሕ 
ይብለኒ’ሞ ብጭንቀት ድቃስ እስእን። 
ብኸመይ ሩፍ ኢለ ሂወተይ ጠፊኡኒ. 
. .?  

ሰናይት ካብ ኣስመራ

 በዛ ዛንታ እንታይ ክንብለኪ ከም 
ዝደለና ተገንዚብክዮ ከም ዘለኺ 
ተስፋ ንገብር። ሂወት መሰናኽላት 
እንተ ዘይበዝሓ ነይሩ፡ መቐረት 
ጽቡቕ ነገራታ ፈሊና ክንፈልጦ 
ኣይምኸኣልናን። ወይ ድማ ከም 
ውሁብ ወሲድና ኣይምተሓጎስናሉን። 
ኣብ ሂወት መሰናኽላት ኣብ ቅድሚ 
ነብሲ ወከፍ ሰብ ኣሎ። እቲ ዝፈላልየና 
እምበኣር - ገለና ዝኸፈልና ከፊልና 
ካብ መሰናኽል ንሃድም ክንከውን 
ከለና፡ ገለና ድማ ዝኸፈልና ከፊልና 
ንመሰናኽላት ንሰግሮም ብምዃንና 
ኢና። ስለ’ዚ፡ ንስኺኸ ካብ’ቶም ካብ 
መሰናኽላት ዝሃድሙ ዲኺ፡ ወይስ 
ንመሰናኽላት ክሰግሩ ብትብዓት 
ዝብገሱ? እዚ ሕቶ እዚ ንገዛእ ነብስኺ 

ወዲ 33 ዓመት መንእሰይ እየ። 
ሱቕ በሃላይ፡ ብሑት ናብራ ዘሕልፍን 
ኣዕሩኽ ዘይብለይን እውን እየ። ፍቕሪ 
ዝብልዎ ነገር ሒዙኒ ስለ ዘይፈልጥ፡ 
ከመይ ከም ዝዀነ ክሳብ ሕጂ 
ኣይፈለጥኩዎን። ስድራ ቤተይ “ንዓኻ 
እትኸውን፡ ባህ ትብለካ፡ ምረጽ’ሞ 
ከነመርዕወካ” ክብሉኒ፡ ኣነ ድማ 
“ሕራይ ሓንሳብ ጽንሕ በሉ” ክብል 
ተረባሪብና ኢና። ምስ ተሓለሉ ድማ 
ባዕሎም ጠሚቶም ኣርእዮሙኒ። ግናስ 
እንተስ እታ ንዓይ ትኸውን ዘይረኸብኩ 
ኰይነ፡ እንተስ ብነብሰይ ዘየፍቅር ኰይነ፡ 
ካብ እዘን ኩላተን ኣዋልድ ወላ ሓንቲ 
ዝምነያ ኣይረኸበኩን። ሓዳር ክገብርን 
ንስድራይ ከቕስንን እደሊ ኣለኹ። 
ከመይ ኣቢለ እየ ዝመርጻ እታ ንዓይ 
እትኸውን?

T.S ካብ ከረን

እቲ ጸገም ካባኻ ዝብገስ ኰይኑ 
ይስመዓና። ምኽንያቱ፡ እቲ ናይ ብሓቂ 
ፍቕሪ ብምቅርራብ፡ ብምልምማድን 
ንከማኻ ዝኣመሰሉ ሰባት ፍቕሪ 
ብምልጋስን እዩ ክምስረት ዝኽእል። 
ኣዕሩኽ ዘይብልካን ብሑት ናብራ 
እተሕልፍን ካብ ኰንካ፡ እታ ናይ ብሓቂ 
እተፍቅራ ጓል ሄዋን እትረኽበሉ ዕድል 
ጸቢብ ክኸውን ከም ዝኽእል ክትግንዘብ 
ዝግበኣካ ይመስለና።  ስለ ዝዀነ ምስ 
ሰባት ተቐራረብ። ኣብ ዝተፈላለዩ 
ኣጋጣሚታ ምስ ደቂ ኣንስትዮ ይኹን 
ደቂ ተባዕትዮ ምልላይ ኣይትግደፍ።  
ምስ ተላለኻ፡ ኣዕለልካን ጥቡቕ ርክብ 
ምስ መስረትካን ኣብ መንጎ’ተን ደቂ 
ኣንስትዮ ሓንቲ ክትምስጠካ ትኽእል 
እያ። ንእግረ መንገድኻ እውን 
ብመንገዲ ደቂ ተባዕትዮ ኣዕሩኽትኻ 
ኣቢልካ ምስ ደቂ ኣንስትዮ ክትላለን 
ንልብኻ እትረክብ ጓል ክትረክብን 
ትኽእል ኢኻ። ከምቲ ጆን ድረደን 

ኣብ ሰላሳታት ዝርከብ መንእሰይ እየ። 
ገንዘብ ብዓቕመይ እረክብ እየ። ወትሩ 
ገንዘብ ኣዋህሊለ ገለ ዓቢ ነገር ክገብር 
ከም ዘለኒ እሓስብን መደብ እሕንጽጽን 
እየ።  ገንዘብ ኣብ ኢደይ ምስ ኣተወ ግን፡ 
ውጽኢት ኣብ ዘይብሎም ቀንጠመንጢ 
ብዙሕ ወጻኢ እገብር። ንግዜኡ ደስ ዝበለኒ 
ነገር ካብ ምግዛእ ድሕር ኣይብልን። ኣብ 
ናይ መዘናግዒ ቦታታት እውን ዘየድሊ 
ወጻኢታት እገብር። እዚ ክብል ከለኹ 
ሰታይ ኣይኰንኩን፡ ሽጋራ እውን ኣየትክኽን 
እየ። ገንዘብ ኣብ ዝሕዘሉ እዋን ክሕኝሽሽ 
ዝደፋፍኣኒ ገለ ነገር ኣሎ። ሓደ ሓደ 
እዋን ገንዘበይ ኣብ ጁባይ ኣሎ እናበልኩ 
እዩ ዝውዳኣእ። ብሓፈሻ ካብ’ቲ ዝረኽቦ 
ገንዘብ ቁም ነገር ኣብ ዘይብሉ ነገራት 
ዘጥፍኦ ይበዝሕ። ገንዘብ ምስ ወዳእኩ 
እጠዓስ፡ ኣብ ዝስዕብ እዋን ከኣ ካብ ዝሓለፈ 
ኣይመሃርን። ብሓሳበይ ጥራይ እየ ንነብሰይ 
ክቐጽዓ ዝውስን። ካብ’ዚ ሕማም ዘገላግል 
ምኽሪ’ባ ሃቡኒ።

ስመይ ንዓኹም
 

ኣብ በይንኻ ጥራይ ዘይኰነ፡ ኣብ ሓያሎ 
ሰባት እዚ ጸገም ኣሎ። እዚ ድማ ስምዒትናን 
ሕልናናን ከነቀራርብ ኣብ ዘይንኽእለሉ 
እዋን ዝኽሰት ተርእዮ እዩ። ስምዒትና ኣብ 
ዝስዕረሉ እዋን፡ ልክዕ ከም ህጻን ባህ ዝበለና 
ነገር ክንገብር ንደሊ። ወላ’ኳ ብዛዕባ መጻኢና 
ንሓስብ እንተ ዀና፡ ነቲ እዋናዊ ባህታ 
ዝፈጥረልና ወይ ዝፈጥረልና ዝመስለና 

ጸገም ኣብ ርእሲ ጸገም

ሕተትያ። ጸገማት ከም’ቲ ክንኰኖ 
ዝግበኣና ገይሮም ዝሃንጹና ስለ 
ዝዀኑ፡ ካብ ጸገማት ትሃድሚ እንተ 
ሃሊኺ፡ እቶም ጸገማት ባዕላቶም 
ደድሕረኺ እናሰዓቡ ክድብድቡኺ 
እዮም።  
 “There are no gains without 

pains” ዝብል ጥቕሲ ትርጉም 
ሂወት ዝገልጽ እዩ። 
ብርግጽ ብዘይ ሓጎጽጎጽ ዓወት 

የለን።  
ስለ’ዚ መሰናኽላትኪ ኣበይ ከም 

ዘለዉን ካብ ምንታይ ከም ዝብገሱን 
ኣስተውዒልኪ ግጠምዮም። ምስ 
ዓቕምኺ ዘይሳነ ክንዲ እምባ 
ዝኸውን ሕልሚ ኣይትሓዚ። 
ከም’ቲ “ብናታቶም ሓገዝ ክነብር 

ግን ኣይተዋሕጠለይን” ዝበልክዮ፡ 
ሓገዝ ኣብ ናይ ሰባት ውልቃዊ 
ፍቓድ ስለ ዝምርኮስ ውሕስነት ከም 

ዘይብሉ ድሮ ተገንዚብኪዮ ኣለኺ። 
ብዓቢኡ ድማ ብገዛእ ነብስኺ ናብራኺ 
እተደላድልሉ እዋን ከሕልፈልኪ 
ስለ ዝኽእል፡ ኣብኡ ኣይትመርኮሲ። 
እንተ ኰይኑ ድማ ነቲ ዝግበረልኪ 
ሓገዝ መጻኢ ሂወትኪ ከተጣጥሕሉ 
ክትጽዕሪ ደኣ’ምበር ካብ ኢድኪ ናብ 
ኣፍኪ እንተ ዀይኑ ኣብ መወዳእታ 
ዝለመድክዮ ብዝሰኣንኪ ሂወት 
ክትዕርዕረኪ እያ። 
ብዝያዳ ድማ ዓቢ ቁም ነገር 

ክትምህረኪ ስለ እትኽእል፡ ነዛ 
“ዕንቅፋታት ኣብ መንገድና” እትብል  
ብዘይተፈልጠ ሰብ ዝተጻሕፈት ዛንታ 
ከነካፍለኪ።  
ኣብ ጥንቲ እዋን ሓደ ንጉስ ናይ 

ሓደ ከባቢ ኣብ ማእከል  መንገዲ 
ረዚን ዓረ ኣቐመጠ። ነቲ ረዚን ዓረ 
መን ክኣልዮ ከም ዝብገስ ንኽርኢ 
ተሓቢኡ ይከታተል ነበረ። ኣብ ትሕቲ 
ግዝኣቱ ካብ ዝርከቡ ሃብታማትን 
ነጋዶን ዓጀብቱን፡ ነቲ እምኒ እናረኣዩ 
ትም ኢሎም መንገዲ ቀይሮም ሓለፉ። 
ሓያሎ ከኣ “ከመይ ዝበለ ንጉስ እዩ’ዚ? 
ነዚ እምኒ ካብ’ዚ መንገዲ ዘይኣልየልና” 
እናበሉ ብዓውታ ሓመይዎ። ወላ ሓደ 
ነቲ እምኒ ክኣሊ ዝሓሰበ ኣይነበሮምን። 
እቲ ንጉስ ክሳብ መወዳእታ ትዕዝብቱ 
ቀጸለ። ካልእ ኣሕምልቲ ዝተሰከመ 
ገባራይ እውን በቲ መንገዲ ክሓልፍ 
መጽአ። ነቲ መንገዲ ዝዓገተ ገጅፍ 
ዓረ ምስ ረኣየ ከኣ ሰኸሙ ኣውሪዱ 
ካብ መንገዲ ክኣልዮ ሒዅ በለ።  
ድሕሪ ከቢድ ጻዕር ተዓዊቱስ ነቲ 

ዓረ ናብ ደረት መንገዲ ኣለዮ። እቲ 
ገባራይ መንገዱ ንኽቕጽል ሰኸሙ 
እናልዓለ ከሎ፡ ነቲ ኣብ ትሕቲ’ቲ 
ገጂፍ እምኒ ተጸቒጡ ዝጸንሐ ማሕፉዳ 
ረኣዮ። ኣብ’ቲ ማሕፉዳ ኣመና ብዙሕ 
ናይ ኣዋርቕን ሰናቲምን ናይ ንጉስ 
ጽሑፍን ረኸበ። እቲ ናይ ንጉስ 
ጽሑፍ “እዚ ህያብ፡ ነቲ ነዚ ገጂፍ 
ዓረ ካብ መንገዲ ዝኣለየ ሰብ እዩ” 
ዝብል ነበረ። እቲ ገባራይ በቲ ዝገበሮ 
ሰናይ ጻዕሪ ወናኒ ብዙሕ ገንዘብ 
ኰነ። እዚ ኣብነት ንዕግበት ሕልናናን 
ክንሰርሕ ከም ዘለና ዝሕብር ኰይኑ፡ 
በቲ ሓደ ወገን ድማ ኩሉ ጽቡቕ 
ነገር ብብድሆታት ተኸዊሉ ከም 
ዝጸንሕ ዘርእየና እዩ ዘርእየና። ስለ’ዚ 
መሰናኽላትኪ ክትእልይዮም ተበገሲ። 
እቲ እትብህግዮ ክኒኦም እዩ ዘሎ።    

ፍቕሪ ዝረኣየ
“Love is love’s reward” (ፍቕሪ 
ናይ ፍቕርኻ ህያብ’ዩ”) ዝበሎ ንሰባት 
ቅረቦም ኢኻ’ሞ፡ ፍቕሪ ምስ ኣርኣዩኻ 
ክተፍቅሮም ወይ ድማ ፍቕሪ ምስ 
ኣርኣኻዮም ከፍቅሩኻ እዮም። 

ምሕሻሽ ብኸመይ ከቋርጾ
ነገራት ክንሰግሮ ኣይንኽእልን። ኣብ ዓለም 
እቲ ዝሃብተመ ዝበሃል ሰብ እውን ኩሉ 
ባህ ዝበሎ ክገብር ኣይክእልን። ምኽንያቱ 
ድልየትና ብመጠን እንረኽቦ ኣታዊ እናዓበየ 
ስለ ዝኸይድን ትሕዝቶና ድማ ደረት ስለ 
ዘለዎን እዩ። ናትካ ሽግር እውን ካብ’ዚ 
ዝነቐለ ኰይኑ እዩ ዝስመዓና። ስለ ዝዀነ 
ድማ  ብቐዳምነት ሕልናኻ ንስምዒትካ ወይ 
ድልየትካ ንኽስዕሮ ኢኻ ክትጽዕር ዘለካ። ካብ 
ከም’ዚ ዝኣመሰለ ጸገም ከገላልግለካ ዝኽእል 
ብገዛእ ርእስኻ ንድልየታትካ ኣብ ምቁጽጻር 
እትገብሮ ጻዕሪ እንተ ዀነ’ኳ፡ ገለ ክሕግዙኻ 
ዝኽእሉ ምኽርታት ወስ ከነብለልካ። 
-ኣብ ኢድካ ክሳብ ዘይሃለወ ከም ድልየትካ 

ክትሽምት ስለ ዘይትኽእል ብዙሕ ገንዘብ 
ኣብ ጁባኻ ኣይትሓዝ። ወይ ድማ ካባኻ 
ርሕቕ ኣብ ዘበለ ቦታ ኣቐምጦ። 
-ገንዘብ ኣብ ጁባጃ ምስ ዝህሉ ተቐላጢፍካ 

ቁም ነገር ዘለዎ ነገር ሸምተሉ። ወይ እውን 
ገንዘብካ ቅድሚ ኣብ ኢድካ ምእታዉ ርግእ 

ኢልካ ኣብ ምንታይ ከተውዕሎ ከም ዘለካ 
መዲብካ ብምጽናሕ፡ ኣብ ኢድካ ምስ 
ኣተወ ብዘይምድንጓይ።
-ኣብ ካልኦት ባህ ዝብሉኻን ዘዛንዩኻን 

ንጥፈታት ተጸመድ። መጽሓፍ ምንባብ፡ 
ስፖርት፡ ኣብ ሲነማ ኣቲኻ ፊልማ 
ምርኣይ ካብ ዝኣመሰሉ መዘናግዒታት 
ኣብ ባህ ዝበለካ ግዜኻ እንተ ኣሕሊፍካዮ 
ወጻኢታት ክተጉድል ትኽእል ኢኻ።       
- ኣብ ርእስኻ ቀንዲ ናይ ሓጎስ ምንጪ 

ገንዘብ እዩ ዝብል ኣተሓሳስባ እንተ ድኣ 
ሃልዩካ ንነብስኻ ፈትሽሞ ነቲ ኣተሓሳስባ 
እለዮ። ኣብ ከባቢኻ ብዘይ ዝዀነ ክፍሊት 
እትሕጎሰሎምን እትዛነየሎምን ክስተታት 
ሓያሎ እዮም። ምስትውዓል ጥራይ 
የድልየካ። 
-ክሳብ ኣተሓሳስባኻ እተመዓራሪ 

ድማ ናብ ከባቢ እቲ ገንዘብ ንኸተጥፍእ 
ዝደፋፍኣካ ትሕዝቶ ዘለዎ ዕዳጋ ይኹን 
ቦታ ምኻድ ኣይተብዝሕ። 

ዳሃብ
 ዳዊ

ት -
 ቤተ

ልሄም
 ታደሰ

ስርሓት ዓዲ ጥልያን ዝኾነ ብሽክለታታት ብምኽንያት በዓል ቅዱስ ዮውሃንስ ብኣጋጣሚ ትካልና ካብ 
1 መስከረም  - 20 መስከረም ዓቢ ምጉዳል ዋጋ ጌሩ ስለዘሎ፡ ብጽሑና ይብል።

ኣድራሻና፦ ከባቢ ማይ ኣባሻውል ጥቓ እንዳ ሚኒባስ ጎደና ዓዲ ሽሩም ቁጽሪ ገዛ 17 ቁጽሪ ተሌፎን 
07143009 ክትውከሱና ብኽብሪ ንዕድም።

ዓቢ ምጉዳል ዋጋ

ብሞት ክቡር በዓል ቤተይ ስዉእ ዳኒኤል መንግስትኣብ ኣርኣያ፡ ዝተሰመዓና 
መሪር ሓዘን እናገለጽኩ፡ ኣብ ኣስመራ መቓብር ሓርበኛታት ዘቃበርኩምናን ኣብ 
ሚላኖ ኣብ ግዜ ሕማሙን ሬሳ ኣብ ምፍናውን ዝተሓባበርኩምናን ኣብ ገዛ 
ብምምልላስ ዘጸናናዕኩምናን ቤተሰብን ፈተውትን ኣዕሩኽን የቐንየልና ሕሰም 
ኣይትርከቡ እናበልና ምስጋናና ነቕርብ።

በዓልቲ ቤቱ ወ/ሮ ዮዲት ሞጎስ
ምስ ደቃን ምሉኣት ስድራቤታን

ብሞት ዘፍቅሮን ፍትውን በዓል ቤተይ ጆኦሜትራ ተወልደ ዘርእሰናይ ብርሃነ (ተወልዲኖ)፡ 
ዝተሰምዓና መሪር ሓዘን እናገለጽና፡ ኣብ ግዜ ሕማሙ ሆስፒታል ዝተመላለስኩምን ሬሳ ኣብ ምስዳድ 
ዝተሓባበርኩምናን ቤተሰብን ፈተውትን ቤት ጽሕፈት ማሕበረኮም ኤርትራውያን ካናዳ ከምኡ’ውን 
ሬሳ ንምቕባልን ኣብ ጸጸራት ዘቃበርኩምናን ኣብ ገዛ ብምምልላስ ካብ ውሽጥን ወጻእን ብቴሌፎን 
ዘጸናናዕኩምና ሕሰም ኣይትርከቡ እናበልና ሓዘንና ከምዝዓጸና ንገልጽ።

በዓልቲ ቤቱ ወ/ሮ ኣጸደ ገ/ሚካኤል
ደቁን ምሉኣት ስድራቤትን  

መአረምታ

 

         
     ሓ ድ ስ  መ ጽ ሓ ፍ 

 ፍቕራውን ማሕበራውን ዛንታታት  
 ፍሉይ ቅዲ ኣዘናትዋ 

           ሓጸርቲ ዛንታታት 
ጽ ላ ል  ወ ርሒ 

Mob.07492060 

ዞባ ማእከል ኣስመራ

ኣብ መንጎ ከሳሲ ኣቶ ኣብርሃም 
ተስፋስላሰን ተኸሳሲ ኣቶ ተኽለ ወልዱ 
(ኣቦ ወንበር ክለብ ሲቲ ሰንተር) ብዘሎ 
ጉዳይ ናይ ገንዘብ ውዕል ተኸሳሲ ብኣካል 
ወይ ብሕጋዊ ወኪሎም ን30/9/14 ኣብ 
1ይ ቤ/ፍ 7ይ መጋባኣያ ይቕረብ። 
እንተዘይቀሪቡ ቤ/ፍ ኣድላዪ ውሳነ ክህብ 
ምዃኑ የፍልጥ።

ኣብ መንጎ ብፍ/በ/መሰል ወ/ሮ ሙና ስዒድ 
ዓብደላ ብፍ/በ/ዕዳ ወረ/ነፍ/መሓመድ 
ዓሊ ስዒድ ወ/ሮ መርየም ዓጣን ብዘሎ 

ጉዳይ ናይ ኣፈጻጸም መሸጣ ውዕል ገዛ 
ብፍ/በ/ዕዳ ዝኾነ ወረ/ነፍ/መሓመድ ዓሊ 
ስዒድ ብኣካል ወይ ብሕጊ ወኪሎም 
ን6/10/14 ኣብ 1ይ ቤ/ፍ 7ይ መጋባኣያ 
ይቕረቡ። እንተዘይኮይኑ ንሳቶም ኣብ 
ዘየለውሉ ቤ/ፍ ኣድላዪ  ውሳነ ክህብ 
ምዃኑ የፍልጥ።

ኣብ መንጎ ከሳሲት ወረ/ነፍ ኣርኣያ 
ሳእኑ ዝኾነት ወ/ሮ ኣብርሄት ወልደኣብ 
ወልደልኡልን ተኸሰስቲ ወረ/ነፍ ኣርኣያ 
ሳእኑ ብርሃነ ዝኾኑ 1.ወ/ሮ ጃሪ ሃይለ 
+5 ኣብ ናይ ገዛ ዋንነት መረጋገጺ ስም 
ምምዝጋብ ዝብል ክሲ ቀሪቡ ስለዘሎ ካብ 
ተኸሰስቲ ወይ/ኣልማዝ ኣርኣያ ሳእኑ 
ኣድራሽኣ ብንጹር ስለዘይተፈልጠ ተጸዊዓ 
ን10/10/14 ኣብ 1ይ ቤ/ፍ ይቕረብ።

ወረ/ነፍ ሃንሱ ተስፋዝጊ ሃብተ ዝኾኑ 

1.ሄርሞን መሓሪ ኣርኣያ +5 ኣባሓጎና 
ነፍ/ተስፋዝጊ ሃብተ ቀላቲ ብዕለት 
4/12/1995 ንኣደና ነፍ/ሃንሱ ተስፋዝጊ 
ሃብተ ኣብ ዝገበረላ ናይ ውህብቶ ውዕል 
ኣብ ኣስመራ ዞባ 7 ምም/08 ጎደና 411 
ነበር ካብ ዝርከብ ገዝኦም ካብቲ 250 ት/
ሜትር ዝስፍሓቱ ኣብ ቀዳማዊ ሚኒሊክ 
ነበር ቁ.ገዛ 150 እትርከብ ሓንቲ ክፍሊ 
ስፍሓታ 4.2*6.7= 28 ት/ሜትር ዝኾነት 
ናይ ሓባር ክሽነን ዓይኒ ምድርን ዘለዋ 
ናይ ብሕቲ ንብረታ ክትከውን ብውህብቶ 
ስለዝሃባ እቲ ናይ ውዕል ይጽደቐልና 
ስለዝበሉ፣ ዝቃወም እንተሎ፡ ን10/10/14 
ኣብ 1ይ ቤ/ፍ 6ይ መጋባኣያ ቁ.41 
ይቕረብ።

ኮማዊ ቤት ፍርዲ 
ምምሕዳር ከባቢ 
ማእከል ከተማ

ወኪል ከማል እድሪስ ዓብደላ፡ ኣነ ወኪል 
ናይ ነፍ/መርየም ዓብደላ ዑመረዲን 
ዝኾነኩ ኣብ ጎደና ኣፍዓበት ዝርከብ ገዛ 
ቁ.47 ትካል ብሽም ነፍ/ለተርፍኤል ተ/
ጋብር ተስፋሚካኤል ዝተታሕዘ ገዛ ትካል 
ንሰን ብሞት ካብዚ ዓለም ስለዝተፈልያ 
ንብረቶም ዝኾነ ገዛ ልቸንሳ ብሽም 
መዋቲት ስለዝኾነ ክስረስ ዝቃወም እንተሎ፡ 
ን22/9/14 ኣብ ቤ/ፍ ይቕረብ። 

ዞባ ዓንሰባ ሓጋዝ 

ወ/ሮ ለምለም ተስፈ መድሕን ምባል 
ተሪፉ፡ ለምለም ተስፉ መድሕን ተባሂሉ 
ይተኣረመለይ ስለዝበላ፣ ዝቃወም እንተሎ፡ 
ን1/10/14 ኣብ ቤ/ፍ ይቕረብ።

ኣፈወርቂ ገብረሚካኤል ገብረመስቀል 
ምባል ተሪፉ፡ ኣፎም ገብረሚካኤል 
ገብረመስቀል ተባሂሉ ይተኣረመለይ 
ስለዝበለ፣ ዝቃወም እንተሎ፡ ን26/9/14 
ኣብ ቤ/ፍ ይቕረብ።

ዞባ ዓንሰባ
ከረን

ዓማራ ሓመድኖር መሓመድ 
ምባል ተሪፉ፡ ኣፎም ዓማራ 
መሓመድኑር መሓመድ ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን7/10/14 ኣብ ቤ/ፍ 
ይቕረብ።

ኮማዊ ቤት ፍርዲ 
ሸበቆ

ወ/ሮ ጽገወይኒ ዓንዶም ማሃንጀል፡ 
ኣብ ክንዲ መዋቲ  በዓል ቤተይ 
ምስ ሃብተስላሴ ተስፋሚካኤል 
ተኽለ፡ ወ/ሮ ኣበባ ተስፋሚካኤል 
ተኽለ ስለዝሞተት፡ 2 ኣሕዋታ 
ወረስቲ ምዃኖም ይረጋገጸልና 
ስልዝበላ፣ ዝቃወም እንተሎ፡ 
ን13/8/14 ኣብ ቤ/ፍ ይቕረብ።

ኮማዊ ቤት ፍርዲ 
ምምሕዳር ከባቢ 

ከረን 03

ወ/ሮ ዛይድ ኣብርሃ ዘርኢት በዓል 
ቤተይ ሰለሙን የማነ ስለዝሞተ፡ 
ንዓይ ናይ መጻምዲ መሰለይ 

ይተሓለወለይ፡ 4 ደቅና ድማ 

ወረስቲ ምዃኖም ይረጋገጸሎም 

ስለዝበላ፣ ዝቃወም እንተሎ፡ 

ን30/9/14 ኣብ ቤ/ፍ ይቕረብ።

ወ/ሮ እሙና ወልደጋብር በዓል 

ቤተይ ካብ ሃገር ንስግረ ዶብ 

ስለዝኸደ፡ ተጸዊዑ ይቕረብ። 

ምስ ዘይቀርብ ድማ ሕጋውነት 

ይተግበረለይ ስለዝበላ፣ ዝቃወም 

እንተሎ፡ ን30/9/14 ኣብ ቤ/ፍ 

ይቕረብ።

ወ/ሮ ሳዕድያ ዓፋ በዓል ቤተይ 

ዑስማን ሓመድጅምዕ ዑስማን 

ስለዝተሰውአ፡ ንዓይ ናይ መጻምዲ 

መሰለይ ይተሓለወለይ፡ 1 ጓልናን 

ኣቡኡን ኣደኡን ኣብ ዝንቀሳቐስን 

ዘይንቀሳቐስን ንብረት ወረስቲ 

ምዃኖም ይረጋገጸሎም ስለዝበላ፣ 

ዝቃወም እንተሎ፡ ን30/9/14 

ኣብ ቤ/ፍ ይቕረብ።

ዞባ ደቡብ 
መንደፈራ

ወ/ት ይርግኣለም ንጉሰ ካሕሳይ 
ምባል ተሪፉ፡ ይርግኣለም ዳዴሳ 
ዳኖጉሳ ተባሂሉ ይተኣረመለይ 

ስለዝበለት፣ ዝቃወም እንተሎ፡ 
ን14/10/14 ኣብ ቤ/ፍ 
ይቕረብ።

ህጻን ትሕቲ ዕድማ ዲኖይ 
ሙሊጌታ መዓሾ ብሞግዚቱ ወ/ሮ 
ዛፉ ክፍላይ ውበ ኣቢሉ፡ ዲኖይ 
ሙሊጌታ መዓሾ ምባል ተሪፉ፡ 
ዲኖይ ዓብዱ ዮሱፍ ተባሂሉ 
ይተኣረመለይ ስለዝበለ፣ ዝቃወም 
እንተሎ፡ ን14/10/14 ኣብ ቤ/ፍ 
4ይ መጋባኣያ ይቕረብ።

ተኸሳሲት ወ/ሮ ሩታ ሃብተማርያም 
ጽሃየ፡ ነፍ/ዑ/ሚካኤል ገብረብርሃን 
ብወረስቶም ወ/ሮ ምንያ ተስፋይ 
+2 ይሕተታ ስለዘለዋ ምዝገብ 
ብድኽነት ክኽፈተለ፡ ፋይል ከፊተን 
ስለዘለዋ ተኸሳሲት ብድኽነት 
ይኽፈት ወይ ውን ተቓውሞ 
ኣለኒ ዝብላ ተኾይነን ክቐርባ 
ተኣዚዙ ክቐርባ ስለዘይከኣላ፡ 
ተኸሳሲት ን14/10/14 ወይ 
ዝቃወም እንተሎ ኣብ ቤ/ፍ 4ይ 
መጋባኣያ ይቕረብ።

ኣቶ ዘርኣብሩኽ ኤልያስ ጃናይን 
ወ/ሮ ተቐባሽ ኣማረ ለልሽን ጓልና 
ለተብርሃን ዘርኣብሩኽ ምባል 
ተሪፉ፡ ናርዶስ ዘርኣብሩኽ ተባሂሉ 
ይተኣረመለይ ስለዝበሉ፣ ዝቃወም 

ምልክታ ንኹሉኹም ኣባላት ማሕበር 
ኤርትሮ ጀርመን

ማሕበር ኤርትሮ ጀርመን ምሕደራውን ባህላውን ማእከል ኣብ ወርሒ መስከረም ዕለት 
06/2014 ሰዓት 3:00 ድሕሪ ቀትሪ ፍሉይ ኣኼባ ክገብር ስለዝኾነ፡ ኩሉኹም ኣባላት 
ማሕበር ኣባልነትኩም ክሳብ 2013 ዓ.ም ዘሐደስኩም ኣብዚ ዝተጠቕሰ ዕለትን ሰዓትን 
ክትርከቡ ብኽብሪ ንዕድመኩም

ቦርድ ማሕበር ኤርትሮ ጀመን

ምልክታ
ኩሉኹም ኣባላት ዶልፊን ምሻጥ ዓሳ ንዕለት 10/09/2014 ንግሆ ሰዓት 8:00 ኣኼባ 
ስለዘለና፡ ኣብ ቤት ጽሕፈትና ክትርከቡ ንዕድም።

ዶልፊን ምሻጥ ዓሳ

ምልክታ
ኣነ ጽጋይ ገብረክርስቶስ ዝተብሃልኩ ብስም ወላዲተይ ነፍስሄር ወ/ሮ ለተየሱስ ሓምድ ዝተመዝገበ ኣብ 
ከረን ላዕላይ ዞባ 1 ምም/01 ዝርከብ ገዛ ዋንነት ሊብሬቶ ስለዝጠፍኣኒ ዝረኸበ እንተሎ፡ ብቁጽሪ ሞባይል 
07138856 ኣብ ውሽጢ 30 መዓልቲ ክሕብረኒ ይሓትት። እንተዘይኮይኑ መተካእታ ንዝምልከቶ ኣካል 
ክሓትት ምዃነይ የፍልጥ።

ጽጋይ ገብረክርስቶስ

እንተሎ፡ ን14/10/14 ኣብ ቤ/ፍ 
ይቕረብ።

ደቀምሓረ

ሙሉእ እምባየ ንጉሰ ምባል ተሪፉ፡ 

ሙሉጌታ እምባየ ንጉሰ ተባሂሉ 

ይተኣረመለይ ስለዝበለ፣ ዝቃወም 

እንተሎ፡ ን1/10/14 ኣብ ቤ/ፍ 

ይቕረብ።

ተኽለሃይማኖት መብራህቶም ሳህለ 

ምባል ተሪፉ፡ ተኽለሃይማኖት 

መብራህቱ ሳህለ ተባሂሉ 

ይተኣረመለይ ስለዝበለ፣ ዝቃወም 

እንተሎ፡ ን29/9/14 ኣብ ቤ/ፍ 

ይቕረብ።

ኣብ መንጎ መርሃዊት ማህደረን 

ተኸሳሲ መንግስ ሚኪኤል ዘሎ 

ሲቪላዊ ክርክር ኣቦነት፡ ተኸሳሲ 

ብኣድራሽኡ ስለዘይቀረበ ተጸዊዑ 

ን1/10/14 ኣብ ቤ/ፍ ይቕረብ። 

ምስዘይቀርብ ጉዳዩ ኣብ ዘየለወሉ 

ክረአ ምዃኑ ነፍልጥ።

ብንያም ፍስሃጽዮን

ተዂላ ከተማ
መበል 38 ክፋል

ተዅላ ከተማ፡ ኣብ 2004 ሃማመተኤ ብስም ዋሪ ፕሮዳክሽን ኣብ ዝዓደሞ ናይ ፊልም ጽሑፋት(script) 
ዉድድር፡  ኮሎኔል ብዝብል ኣርእስቲ ቀዳመይቲ ዝወጸት ስራሕ’ያ።

ሚካያን ሂማንን ኣብቲ ሻሂ ክሰትያ 
ዝተራኸባሉ ሆቴል ክሪስታል፡ ኣብ ዓሚቑ 
ዕላል ሰጢመን እንከለዋ ሃንደበት ኣዒንቲ 
ሚካያ ናብ ማዕጾ ሰለለ። “መን ደኣልኪ 
ርኢኺ?’’ ሂማን ኣቓልቦ መሓዝኣ 
ዝወሰደ ሰብ ክትፈልጥ ሓተተት። 
ነጥሪ ማዕጾ ክሪስታል ደፊኡ ኣዒንቱ 

ናብ ኩሉ ኣንፈት እናንከባለለ ይጥምት 
ነበረ። ሰብ ከም ዝደለየ ኩነታቱ ብቐረባ 
ይሕብር።
“እይገርመክን እናዘከርናዮ ክመጽእ?’’ 

ምግራማ ዝገለጸት ሚካያ ኣድህቦ ነጥሪ 
ናብኣ ከየብል ክትጥንቀቕ ፈተነት።
“መን’ዩ?’’ ምንም ዘይፈለጠት ሂማን 

ናብቲ እናግድዓኣ ሂባቶ ዝነበረት ማዕጾ 
ተጠዉያ መንነት ናይቲ መሓዝኣ 
ዝሓበረታ ሰብ ክትርኢ ፈተነት።
“እውይ ኣቲ!’’ ሚካያ ካብ ልቢ 

ሰንበደት። “ኣንቲ እንታይ ደኣ ኴንኪ?” 
ንመሓዝኣ ክትጥሕራ ደለየት። “እዉይ 
ናባና ገጹ መጺኡ!’’ ርእሳ ቀቢራ ኣብ 
ጽፍራ ክትኣቱ ዝደለየት ሚካያ ነቲ 
ናብአን ዘምርሐ ነጥሪ እንታይ ከም 
ትብሎ ጭንቕ በላ።
“ከመይ ኣምሲኽን?’’ ነጥሪ ሰላምታ 

ኣቕረበለን። ሚካያን ሂማንን ሸበድበድ 
እናበላ ሰላምታ ለገሳ። “ከመይ ኣለኺ 
ሚካያ? ሰላም ከይበልኩኺ ከይሓልፍ 
ኢለ’የ። ስድራ ደሓን ድዮም?’’ ናይ 
ምኻድ ኣንፈት እናርኣየ ብፍሉይ 
ስምዒት ንሚካያ ተገዲሱ ሓተታ።
“ደሓን ኢና ኢያሱ፡ ንስኻኸ ከመይ 

ቀኒኻ? ኰፍ በል ሻሂ ስተ።’’ ካብ ክሳድ 
ንላዕሊ ዓደመቶ። ኮፍ ከይብል ግና ብልባ 
ጸሎት ምዕራግ ኣይገደፈትን።
“ሻሂ ክተስትዩኒ?’’ ክምስታ ለጊሱ 

እናጠመታ ዋዛ ሰንደወ። “ስራሕ ከመይ 
ኣሎ?’’ ብደዉ ሓተተ። ብስያፍ’ዉን 
ንሂማን ክጥምት ይፍትን ነበረ። 
“ፋኑኤል’ኳ ብዛዕባኺ ብዙሕ የዕልለኒ’ዩ። 
ኣብ ልዕለኺ ዘለዎ ኣድናቖት ማእለያ 
የብሉን። እንድዒ ከም ኣዘራርባኡስ 
ከማኺ ጓል ይፍጠረልና’ዩ ዘብል። መርዓ 
ቀሪቡ ድዩ?’’
“ናይ ምንታይ መርዓ ወደይ?” ሕቶኡ 

ሃንደበት ስለ ዝዀና ሰንበደት። “መርዓ 
ኣይሓሰብናን ንሕናስ’’ በለቶ።
“እንተተፋቲኹም መርዓ 

ክሕሰብ ግድን’ዩ ኢለ’የ። እሞ በላ 
ክንገድፈክን?”
“ኮፍ በል ሻሂ ስተ’’ ደገመትሉ 

ሽዑ’ዉን ካብ ቃል ዓለም ከይረሓቐት። 
“ሽኩረን! ኣብ ዉሽጢ ሰብ ኣለኒ’’ 

ብምባል ሕቖኡ ሂብወን ግልል በለ።
“ኡፍ!’’ ኣስተንፈሰት ሚካያ። “እዉይ 

ሂማን ሎሚ ዝገበርክኒ! ኣንቲ እንታይ 
ደኣ ኴንኪ?’’ እቲ ጉዳይ ከም ዘተሓሳሰባ 
ግንባራ ደጊፋ ደነነት። “ከምኡ ዘይግበር! 
ንሓምዮ ከም ዘለና ፈሊጡ’ዩ ክድህለና 
መጺኡ።’’
“እሞ ኣይተዳሃልናን። እቲ ኣዒንቱኸ 

ክንደይ የፍርሓካ’ዩ? ምሳኺ እናተዛረበ 
ሰሰሪቑ ይጥምተኒ ነይሩ። እዚ’ዩ 
ንፋኑኤል ሓላፊኡ?. . . ንሱን ጽልሙን 
ክጽለኣካ።’’
“ክገርመኪ ኣይተመርዓወን!’’
“ነዚ መን ክትምርዓዎ ጓለይ! ጸላምን 

ደሃልን እንድዩ ጓለይ። እንታይ ኰይኑኸ 
ዘይተመርዓወ ደኣ? ጓል ድዩ ስኢኑ?’’
“ንሓላፍነት ክመጣጠር ክብል መርዓ 

ሓሊፍዎ ይኸዉን። መርዓ ዝሓልፎም 
ከም ሆየ ሓንሳብ ምስ ሰገሮም ዳግማይ 
ዘይምለሶም ሰባት ዉሑዳት መዓስ 
ኰይኖም።’’
“ባዕሉ ይፈልጥ ኔው በልዮ በሊ።’’ ሂማን 

ንነጥሪ እናዘከረት ክተዐልል ኣይደለየትን። 
“ከምኡ ገይርኪ ኣይትደሃሊ! ሓላፊ 

እንተዀነ ንርእሱ’ምበር ንዓና ክድህል 
ድዩ ዝመጽእ። ንሱ ምዃኑ እንተትነግርኒ 
ድማ ግልጽ ኢለ’ዉን ኣይምጠመትክዎን። 
ጸላኢና ንጸላም ይጠምት። ካልእ ሰብ 
መሲሉኒ’የ ተጠዉየ። ንረስዓዮ ሕጂ 
ዕላልና ጥራይ ንቐጽል።’’
“እዋይ!’’ ሚካያ ስንባደ ኣይወጽኣላን። 

“ክሓምያኒ’የን ጸኒሐን ኢሉ ከይጥርጥረና 
እኳ’የ ኣቲ ሂማን።’’
“ይጠርጥር በጃኺ፡ ፈሪሕናዶ 

ክንመዉት ኢና። እንታይ ኢኹም 
ግና ኩሉኹም ከም ተናኻሳይ ከልቢ 
ትፈርሕዎ? ፋኑኤል ኣብ 
ልዕሊኡ ዘለዎ ፍርሒ 
እንድዩ ከዛርበና 
ጸ ኒ ሑ ። 

ንስኺ 
ድማ እቲ 
ንኣፍቃሪኺ 
ዘ ን ቅ ፎ 
ተግባር ትፍጽሚ 
ኣለኺ።’’
“ንዕኡ ከይሰሃሎ’ምበር 

ንዓይ ደኣ እንታይ ክገብረኒ?’’
“እንታይ ኢሉ ይሰሃሎ? 

ስለምንታይ’ዩ ግና ሰብ ባዕሉ ኣብ 
ኣእምሮኡ ብዝፈጥሮ ነገራት ዝጭነቕ! 
በጃኻትኩም ባዕልኹም ናብ ሰይጣን 
ከም ዝቕየር ኣይትግበርዎ። ሰብ፡ ሰብ 
ምዃኑ ምፍላጥ ዘይምፍራሕ’ዩ። ካብኡ 
ኣዉጺእካ ካልእ ሓይሊ እንተሂብካዮ ግና፡ 
ንሱ ይሻድን ንስኻ ድማ ጊልያኡ ኴንካ 
ትነብር።’ ዕላልና ጥራይ ንቐጽል።’’
“እዚ ዝበልኩኺ’ዩ ጸገመይ። ኣብ 

መንጐ ፋኑኤልን ስድራይን ተቐርቂረ’የ 
ዝጉዓዝ ዘለኹ። እንታይ ከም ዝገብር’ዉን 
ይፈልጥ የለኹን።”
“ክትዉስኒ ክትክእሊ ኣለኪ። ላንጋ ላንጋ 

ኴንካ ህይወት ክትመርሕ ኣይትኽእልን 
ኢኻ። ኣቦኺ ግና ስለምንታይ ካብ ባዶ 
ተበጊሱ ኣይኰነክን’ዩ ይብለኪ ኣሎ? . 
. .ፋኑኤል ከምቲ ደጋጊምኪ ዝገለጽክዮ 
ጸገም ኣለዎ መስለኒ። ናይ ገዛእ ርእሱ 
ዉሳኔ ዘይብሉ እንተዀይኑ ባባ ምናሴ 
ኣይተጋገየን።’’
“ሓቂ ደኣ ኣለዎ እንድዩ!’’ ዘረባኣ 

ኣቋሪጻ ዝን በለት። “ንዓይሲ መዓስ ቀኒዑ 
ይቐርበኒ ኰይኑ። ሓቅኺ ኢኺ ክዉስን 
ክኽእል ኣለኒ።’’ ደምደመት። 
                                    

***
ዕላሎም ንነጥሪ ዝፈልጥ ሰብ’ዩ 

ኰሊፍዎ። ኣቶ ዘርእዝጊ ንገለ ካልኢታት 
ነጥሪ ሰላምታኡ ክሳብ ዝዉድእ ተጸብዩ 
ዘልዓልዎ ዕላል ክቕጽል ጐረሮኡ ሰሓለ። 

“ሓደ ጸገም ግና ተራእዩኒ ኣሎ።’’ ኣቶ 
ዘርእዝጊ ዕላሉ ድሕሪ ምቕጻሉ ሃንደበት 
ኣቋሪጹ ንነጥሪ ጠመቶ።
“እንታይ ደኣ ስግኣት ዝሓደረካ 

ትመስል?’’ ነጥሪ ክቕጽል እናተጸበዮ 
ንዘቋረጸ ዘርእዝጊ ብቀዉታ ጠመቶ። 
ኣይጸንሐን ድማ ሽጋራ ኣዉጺኡ 
ወልዐ። 
“እታ ማኪና ካብ ኣቦኣ ንላዕሊ ሚካያ’ያ 

ትሕዛ ዝብል ወረ ሰሚዐ 
ኣለኹ። እዚ ድማ 
ንተመን ዝሓሰብናዮ 
ን ር ግ ቢ ት 
ከ ይ ነ ጥ ፍ እ 
ዘ ስግእ ’ ዩ ። 
ን ኣ ቦ ኣ 
ዝተሓስበ 

ሓ ደ ጋ 
ኣብ ልዕሊኣ 

ከይበጽሕ ማለተይ’የ።’’
ነጥሪ ምስ ሽጋራኡ ዝወገነ ክመስል 

ኣብ ልዕሊኡ ዝበነነ ትኪ እናተዓዘበ ንገለ 
ካልኢታት ዝን ድሕሪ ምባል ክምስ 
ኢሉ ግብረ መልሲ ሃበ። “እታ ቈልዓ 
ቅድሚ ናብዚ ምእታወይ ምስ ካልአይታ 
ክትሓምየኒ ዓይኒ ንዓይኒ ተጋጢምና።’’ 
እናኽመስመሰ ርእሱ ነቕነቐ። እቲ 
ምንቕናቕ ግና ከም ጠበቕ መበገሲ 
ዘይብሉ ኣይነበረን። ኣብ ልዕሊ ኣቶ 
ምናሴን ስድራቤቱን ጽልኢ ምሕዳሩን 
ክገድፎም ከም ዘይኰነ ዘተንብህ’ዩ 
ነይሩ።
“ኣበይ?’’ ሃንደበት ዘረባ ዝተቐየሮ 

ዘርእዝጊ ቅልጥፍ ኢሉ ሕቶ ሰንደወ።
“ኣብዚ ክሪስታል ምስ ካልአይታ 

ኣላ። ዝዀነ ኰይኑ ናታ ገዲፍና ኣብ 
ስራሕና እንተኣተኰርና ይሓይሽ።” ከም 
ዝሓስብ ገለ ካልኢታት ኣጥፊኡ ቀጸለ። 
“ንሳ ትሓዛ ኣቦኣ ንዓና ዝምልከት ጉዳይ 
ኣይኰነን። ንሓጥያተኛ ክንረክብ ኢልና 
መጻወድያ ነዳሉ ከም ዘለና ፍሉጥ’ዩ። 
እዚ ማለት ግና ጻድቃናት ክጥንቀቑ 
ሓበሬታ ክንህብ ኢና ማለት ኣይኰነን። 
ዝተረኽበ ይረኸብ እታ ዝበልኩኻ ጥራይ 
ኣሳልጣ። ነጋሲ ንዓኡ ዝምልከት ስራሕ 
ወዲኡ ኣሎ።’’
“እንታይ ኢልካኒ ዲኻ?’’

“ኣንታ ሰብኣይ ኣሪግካ ኢኻ 
መስለኒ። ነታ ማኪና ንዘዐሪያ መካኒክ 
ግዜ ከይወሰድካ ርኸቦ። ገንዘብ ንጉስ 
ኣብ ዝዀነሉ እዋን መልኣኽ’ዉን 
እንተኣእሚናዮ ገነት ክገድፍ ይኽእል’ዩ። 
ስለዚ ምስቲ ነታ ማኪና ዘዐሪ መካኒክ 
ተዘራረብ። ዝሓተተና ገንዘብ ድሉዉ 
ኣሎ።” ካብ ጁባኡ ጥማር ገንዘብ ኣዉጽአ። 
“እዘን ሓሙሽተ ሽሕ ናቕፍ ንዓኻ ንሻሂ 
ዝበልክዎን’የን።’’ ኣዕመዀ። 
“ካልእ እንታይ ጸገም 
ኣሎ?’’
“ እ ን ታ ይ 

ምስ ዝገብር’ዩ 
ማ ኪ ና 
ንሓደጋ 

ትቃላዕ?’’

“ኣነ 
ና ይ 

መካኒክ በዓል 
ሞያ ኣይኰንኩን 

ዘርእዝጊ!’’ ዘይምልሶ 
ሕቶ ስለ ዝቐረበሉ ሓረቐ። “ግና 

ልጓም ናይ ማኪና ከም ዘይሰርሕ 
ክገብሮ እንተኽኢሉ ማኪና ንምቁጽጻር 
ስለ ዘይከኣል ይኽበድ ይፍኰስ ሓደጋ 
ከጋጥም ተኽእሎ ኣሎ። እዚ ክገብረልና 
እንተኽኢሉ ጻማ ድኻሙ ብርክት ዝበለ 
ገንዘብ ክንከፍል ምዃና ጥራይ ሓብሮ።” 
ኣመት ሃቦ። 
“በል ሕራይ ዝከኣለኒ ክገብር’የ።’’
                                     

***
ነጥሪ ኣብ ቤቱ እንከሎ’ዩ ብደገ ድምጺ 

ናይ ካምፓኔላ ተሰሚዑ። “ብርኽቲ 
ካንሸሎ’’ ብምባል ድማ ብድድ ኢሉ 
መቆጻጸሪ ብምሓዝ ኣብታ ተወሊዓ 
ዝነበረት ተለቪዥን ኣድሂቡ ቻነላት 
ክቐያይር ጀመረ። መደባት ናይ ዲሽ 
ከም ዝመሰጦ ድማ፡ ፋኑኤል ኣብቲ 
ዝነበሮ ሳሎን ኣትዩ ሰላምታ እናቕረበሉ 
እንከሎ፡ ዝሃቦ ግብረ መልሲ ኣይነበረን። 
‘ነገር ምድላይ’ዩ’ ዝበለ ፋኑኤል ብልቡ 
ክሳብ ዝዉድእ ክጽበዮ ብምሕሳብ ሓሊፉ 
ኣብ ሳሎን ተቐመጠ።
“ሽፍታ ኣለኻ ዲኻ?’’ ንእግረ መገዱ 

ዝተጻረፈ ነጥሪ፡ ከይተራኸቡ ነዊሕ 
ገይሮም ክነሶም ንቡር ሰላምታ ከይለገሰ 
ኣብ ሳሎን ተረይዐ።
“ደሓን ዲኻ ነጥሪ?’’ ስክፍታ ዝጐልበቦ 

ፋኑኤል ንዝመጾ ኣደራዕ ክቕበል ተጸበየ። 
“ሓቅኻ ኢኻ ጠፊአ።’’ ነገር ከዘሓሕል 
ብምሕሳብ ዝሓሸ ክገብሮ ዝግባእ ጌጋኡ 
ምቕባል ምዃኑ ተረድኦ።
“እንታይ ኢኻ ኴንካ? ንዝበላዕካሉ 

ጻሕሊ ክትሰብር ዘተባብዓካ ዘሎ ሰብ 
እኳ’ዩ ጠፊኡኒ ዘሎ። ተዃሉ ምግራዕ 
ከም ዘይጽግመኒ ነጥሪ ግና ፍለጥ።’’ 
እቲ ዝበሎ ሰብ ኣብቲ ዝነበሮ ሳሎን ከም 
ዝረኽቦ ቀባሕባሕ በለ። ከይደንጐየ ድማ 
ዘይምሕራ ዝመስላ ኣዒንቱ ኣብ ገጽ 
ፋኑኤል ኣፍጠጠን። “እዚ ትገብሮ ዘለኻ 
ከም ዘየዋጽኣካ ግና ፍለጥ!’’ ኣጠንቐቖ።
“ነጥሪ፡ ስለምንታይ ግና ጸገመይ 

ክትርዳኣለይ ዘይትፍትን? እንታይ ድዩ 
ኣጋጢሙኒ ዘሎ? ኣብቲ ሓደጋ ዘጋጠመና 
እዋን ክሕግዘካ’የ ኢልካ ዝኣተኻለይ ቃል 
ደኣ ኣብ ተግባር መዓስ ድየ ዝርእዮ?’’ 
ብቃና ምስትምሳል ተዛረበ። ካብ ነጥሪ 
ጽቡቕ ዘረባ ክሰምዕ ግና ኣይኰነን። 
ስምዒቱ ደፊእዎ ዝተዛረቦ’ዩ።
“እንታይ ማለትካ’ዩ?’’
“ጸገመይ ተረድኣለይ! ኣነ ኣብ ሓደጋ 

ኣለኹ። ናይ ጋር ነብሲ ጉዳይ ከይዓረፈ፡ 
ኣነ ኣብዚ ዓዲ ቀሲነ ክነብር ኣይክእልን’የ። 
ዘለኒ ናይ ጋር ነብሲ ዕዳ ብኸመይ ከም 
ዝዓጽዎ ድማ ኣይፈለጥኩን። ስለዚ 
ሓገዝቲ እንተኣናደኹ እንታይ ጸገም 
ኣለዎ’ዩ?”
“ንስኻ ደኣ ኣብ ርእሰይ እንዲኻ 

ተሰቒልካ ዘለኻ።” ካብ ተቐሚጥሉ ዝነበረ 
ሳሎን ብድድ በለ። “ብናይ መን ፍቓድ 
ኢኻ እዚ ትብሎ ዘለኻ ጌርካዮ?’’ ሃደዶ። 
“ንምዃኑ ኣነ መን ምዃነይ ትፈልጠኒ 
ዲኻ?” ብምባል ንሱ’ዉን ከም ዝጋገዮ 
ጠመቶ። “ዓሻ ሓረስታይሲ ዝናብ 
ኣይዘነበን ኢሉ ምስ ፈጣሪ ይታረኽ 
ይብል ነበረ ኣቦይ።’’ ኣቃጨጨ።
“እንታይ ደኣ ክገብር? . . . ንስኻ 

ክሕግዘካ ኢልካ ከተብቅዕ ዝጥቀስ ሓገዝ 
ኣይረኣኹልካን። ሓጋዚ ካብ ሰኣንኩ ደኣ 
እንታይ ክገብር ትደልየኒ ኣለኻ?’’
“ሕጂ ክትሓተኒ?’’ ብሕርቃን ኣዕሚቑ 

ኣስተንፊሱ ከም ኣመሉ ኣብ ጁባኡ 
ሽጋራ ሃሰስ በለ። ባኮ ሽጋራ ምስ ረኸበ 
ድማ ናብ ክርቢት ኣድሃበ። “ብርኽቲ 
ክርቢት ሃብኒ!’’ ናይ ሕርቃን ስምዒቱ 
ከየጉደለ ንሰራሕተኛኡ ተዳህያ። “ንስኻ 
ዲኻ ኣዛዚ? ኣነ’ኳ እንታይ ምዃንካ’ዉን 
ጠፊኡኒ። ብዘይ ፍቓደይ ምስቶም ወዶም 
ዝቐተልካሎም ስድራ ዉዕል ትገብር ከም 
ዘለኻ በጺሑኒ’ዩ።” ጸርጸር በለ።
“ነጥሪ ስለምንታይ ግና ወዶም 

ቀቲልካሎም ትብለኒ ኣለኻ?’’ ዘረባኡ 
ክዉድእን ነጥሪ ካብ ዝቖሞ ተወርዊሩ 
ብጽፍዒት ከላድዶን ሓደ ኰነ።
“መን ደኣ ቀቲልዎ?’’ ብሓይለ ቃል 

ሓተተ። ፋኑኤል ግና ኣብ ገጹ ዝዓለበ 
ኢድ ናይ ነጥሪ ካብ ዝፈጠረሉ ቃንዛ 
ክሳብ ዝገላገል ርእሱ ደፊኡ ኣጽቀጠ። 
በቲ ዝወረዶ ጽፍዒት ጽልግልግ ኢልዎ 
ዉኖኡ ክቆጻጸር ይኽእል ኣይነበረን። 
“ድሕሪ ሕጂ እዛ ዘረባ እዚኣ ካብ ቃልካ 
ክትወጽእ ከይሰምዓ።’’ ሃደዶ። ሞባይሉ 
ኣልዒሉ ድማ ካብ ሳሎን ወጸ። “ሄሎ?’’ 
በለ ነጥሪ ዝደፍኦ ናይ ሕርቃን ስምዒት 
ተቖጻጺሩ ክሃድእ ፈተነ እናካየደ። “ቦኽረ 
ንኑጉሰ ተማሊእካዮ ሕጂ ገዛ ምጽኡኒ።’’ 
መልእኽቲ ኣሕለፈ።

                                                   

ይቕጽል

ኤርምያስ ሰሎሞን

ሕርሻን መግብን

"ኮመደረ ሃገርና ብባልዕ ይበላሾ'ሎ..."
ኣዕናዊ ባልዕ ኮሚደረ - ቱታ ኣብሶሉታ!

• መእተዊ ክኾነና ብእንታይነት 
ኮመደረ ንጀምር…

- ኮመደረ መበቆሉ ኣብ ደቡብ 
ኣመሪካ ኾይኑ፣ ብመጀመርታ 
ኣብ ዓለም ዝተዘርግሓሉ ኣብ 16 
ክፍለ ዘመን ምስ መግዛእቲ ስጳኛ 
ኣብቲ ቦታ እዩ። ኮመደረ ብደቂ-
ሰብ ኣዝዩ ዝተፈትወን ብብዝሒ 
ዝሃልኽን ፍረ ከም ምዃኑ መጠን 
ኣብ መግቢ ዝበስል፣ ብጥሪኡ 
ዝብላዕ፣ ከም ስልሲ ዝምስራሕ፣ 
ከም መስተ ዝዳሎ ኮይኑ ይቐርብ። 
ኮመደረ፣ ካብ ጽፍሒ ባሕሪ ክሳብ 
2000 ሜትሮ ብራኸ ዝበቍል፣ 
ከምኡ’ውን ኩሉ ኩነታት ኣየር 
ዝሰማምዖ ፍረ እዩ። በዚ ምኽንያት 
ተኽሊ ኮመደረ ብብዙሕ ባልዓትን 
ሕማማትን ክጥቃዕን ምህርቲ 
ክጎድልን ይርአ።

• ናብቲ ኣብ ሃገርና ጠንቂ ምጕዳል 
ፍርያት ኮመደረ ኰይኑ ዘሎ ባልዕ 
ንስገር? እንታይ ዓይነት ባልዕ 
እዩ?

- ምህርቲ ኮመደረ ከጕድሉ ዝኽእሉ 
ባልዓት ብዙሓት’ኳ እንተዀኑ፣ 
ኣብዚ ግዜ’ዚ እቲ ቀንዲ ጠንቂ 
ኾይኑ ዝርከብ ባልዕ ኮመደረ ‘ቱታ 
ኣብሶሉታ’ ዝብሃል ባልዕ እዩ።
 
• እዚ ባልዕ ብኸመይ’ዩ ጕድኣት 
ዘውርድ ዘሎ?

- ባልዕ ቱታ ኣብሶሉታ ብኽልተ 
መገዲ ጉድኣት ከም ዘውርድ 
ይፍልጥ። ኣብ ውሽጢ ቆጽሊ፣ 
ጉንዲ፣ ፍረን ብምስርሳር ተኽሊ 
ግቡእ መስርሕ ምድላው መግባ 
ከይተካይድ ይኽልክል። ብኻልኣይ 
ደረጃ ኸኣ በቲ ዝተፈጥረ ነዃላት 
ንኻልኦት ሕማማት መማዕበሊ 
ይኸውን። 
 

• እዚ ባልዕ ብኸመይ’ዩ ናብ ሃገርና 
ክኣቱ ኽኢሉ?

- መበቆል ናይዚ ባልዕ፣ ኣብ ደቡብ 
ኣመሪካ ዀይኑ ብደረጃ ዓለም 
ዝተለለየሉ ኣብ 2006 ኣብ ስጳኛ 
እዩ። ብድሕሪ’ዚ ብቕልጡፍ ናህሪ 
ኣብ ዝበዝሓ ሃገራት ኤውሮጳን 
ሰሜን ኣፍሪቃን ማእከላይ ምብራቕን 
ብምዝጋሕ፣ ኣብ ሃገርና ድማ ካብ 
2011 ኣትሒዙ ዓቢ ጉድኣት ኣብ 
ምህርቲ ኮመደረ ከውርድ ጀሚሩ።
 
• ሓደገኛነቱ ማዕረ ክንደይ 
ይግምገም?

- ኣንስተይቲ ባልዕ ኣብ ምሉእ 
ህይወታ ካብ 250-300 እንቋቝሖ 
ብምጽፋይ ብተዓጻጻፊ ቁጽሪ 
ብምርባሕ ኣብ ሓጺር ግዜ ምሉእ 
ግራት ኮመደረ ካብ ጥቕሚ ወጻኢ 
ክገብር ዓቕሚ ዘሎዎ ባልዕ ተፍሪ። 
ንምክልኻሉ ኣዝዩ ፈታኒ ዝኾነ ባልዕ 
ቱታ ኣብሶሉታ፣ ብሰንኪ ዘሎዎ 
ቅልጡፍ ተጻዋርነት ንጸረ-ባልዕ 
ንምክልኻሉ ኣሸጋሪ ኮይኑ ጸኒሑ። 
ኣብዚ ግዜ’ዚ ግን ብዝተወሃሃደ 
መስርሕን ኣገባብን ኣብ ሃገርና 
ፈተነ ምክልኻል ኣብ ምትግባር 
ይርከብ። ባህርያትን ጠባያትን 
ባልዕ ቱታ ኣብሶሉታ ምፍላጥ ኣብ 
ምክልኻሉ ኣዝዩ  ኣገዳሲ ብምዃኑ 

ምግላጹ ኣይጽላእን።
ቱታ ኣብሶሉታ ካብ ዓሌት ግዝዋ 
(lepidopteron moth) ኮይኑ፣ 
ዘሎዎ ቅልጡፍ ናይ ምርባሕ ክእለት 
ካብ ካልኦት ባልዓት ዝተፈልየ 
ይገብሮ። ዑደት ህይወት ባልዕ ካብ 
30-35 መዓልቲ ዝወስድ ኮይኑ፣ 
ኣንስተይቲ ባልዕ ብገምጋም ክሳዕ 
260 ዝኣክል እንቋቝሖ ብምጽፋይ 
ዑደት ህይወታ ትዛዝሞ። እንቋቝሖ 
ባልዕ ኣብ ታሕተዋይ ወገን ቆጽሊ፣ 
ጉንዲ፣ እጓም (bud)፣ ኩሮ እጓም 
ናይ ፍረን (calyx)፣ ብዝወሓደ 
መጠን ከኣ ኣብ ፍረ ዝጽፈዩ 
ኾይኖም፣ ካብ ጻዕዳ ናብ ክሬማ 
ሕብሪ ብምሓዝ ንኣሽቱን ከበብትን 
ሕብሪ ይህሉዎም። ብተወሳኺ፣ ምስ 
ተጸፍዩ ካብ 4-6 መዓልቲ ብምጽናሕ 
ይጫጭሑን ኣብ ውሽጢ ፍርቂ 
ሰዓት ዘሎ ግዜ ድማ ሰርሲሮም 
ኣብ ቆጽሊ ይኣትዉ። ቀዳማይ 
ደረጃ ላርቫ ክሬም ሕብሪ ብምሓዝ 
ርእሶም ጸሊም ይኸውን። ቅድሚ 
እኹል ዕብየት ምብጽሖም ኣርባዕተ 
ደረጃታት ዝሓልፉ ላርቫ፣ እኹል 
መግቢ ምስ ዝረኽቡ ናብ ፑፓ ደረጃ 
ከይኣተዉ ንነዊሕ እዋን ክጸንሑን 
ጉድኣት ከውርዱን ይኽእሉ። ላርቫ 
ካብ ሃሳስ ቀጠልያ ናብ ብሩህ ሮዛ 
ዝኸይድ ሕብሪ ዝውንኑ ኮይኖም፣ 
ካብ 12-15 መዓልቲ ዝወስድ ግዜ 
ናይ ላርቫ እቲ ኣዕናውን ብዙሕ 
ጉድኣት ዘውርድን ግዜ ተባሂሉ 
ይፍለጥ። 3ይን 4ይን ደረጃ ላርቫ 
ኣብ ኩሉ ዕቤት ኮመደረ ጉድኣት 
ዘውርድ ባልዕ ኮይኑ፣ ቆጽሊ 
ሰርሲሩ ዝምገብን ብዘሎዎ ቅልጡፍ 

ናይ ምስግጋር ክእለት ካብ ቆጽሊ 
ናብ ቆጽሊ፣ ጉንዲ፣ ፍረ (ዝበሰለን 
ዘይበሰለን) ብምዝውዋር ዓቢ 
ጉድኣት የውርድ። ናይ ፑፓ ግዜ 
ምስ ኣኸለ፣ ኣብ ሓመድ ወይ ኣብ 
ዝባን ቆጽሊ ወይ ከኣ ሰርሲሮም ኣብ 
ውሽጢ ቆጽሊ ብምእታውን ብጻዕዳ 
ቆፎ ሓሰኻ ብምሽፋንን ናይ ፑፓ 
ግዜኦም ይዛዝሙ። እኹል ባልዕ 
ቱታ ኣብሶሉታ (adult) ቁመቱ 

ካብ 5 ክሳብ 7 ሚ.ሜ ዝበጽሕ፣ 
ሓሙኽሽታይ ሕብሪ ምስ ጸሊም 
ነጠብጣብ ዝውንን፣ ኣንቴና 
ዘሎዎን ኮይኑ ብግዜ ቀትሪ ተኸዊሉ 
ብምውዓል፣ ምንቅስቓሱ ኣብ 
ወጋሕታን ዕራርቦን ይገብር። ዘሎዎ 
ፈኲስ ሚዛን ሰብነት ንነዊሕ ኪሎ-
ሜተራት ክነፍር፣ ብንፋስ ተሓጊዙ 
ክድፋእን ኣብ ዝሓጸረ ግዜ ብዙሕ 
ቦታታት ክበጽሕን ክፋረን ይሕግዞ። 
ቀዳማይ ምርጫኡ ምውቕ ዝበለ 
ክሊማ’ኳ እንተኾነ ዋላ’ውን ኣብቲ 

ቆራሪ ዝብሃል ከባቢታት 
ዓለም ሽወደንን ሆላንድን 
ከም ዝርከብ ዝተኻየደ 
መጽናዕቲ ይሕብር። 
ብዝሒን ዕድመን ተባዕትዮ 
ካብ ኣንስትዮ ዝዛይድ 
ብምዃኑ፣ ኣብ ቅልጡፍ 
ምርባሕ ሓጋዚ ረቛሒ 
ይገብሮ። ርክብ ተባዕትዮን 
ኣንስትዮን ኣብ ወጋሕታ 
ኾይኑ ካብቲ እኹላት 

ካብዚ ዝሓለፈ ቀረባ ዓመታት ኣትሒዙ፣ ኣብ ሃገርና ከቢድ ዝዀነ ባልዕ ኮመደረ ተራእዩ። ዓይነት ኮመደረ ተበላሽዩ፤ 
ከምኡ’ውን ውሑዳት ዘይኰኑ ሓረስቶት ምፍራይ ኮመደረ ደው ከብሉ ተራእዮም። ባልዓት ኮመደረ ግና ሕጂ ዝጀመረ 
ኣይኰነን። እቲ ቅድሚኡ ዝነበረ ግና ጽልዋኡ ብተዛማዲ ደሓን ስለ ዝነበረ ኣብ ፍርያት ኮመደረ ከቢድ ሽግር 
ኣይፈጠረን። እዚ ኣብ ቀረባ ዓመታት እተራእየ ባልዕ ኮመደረ ግና ሓደገኛነቱ ልዑል ስለ ዝዀነ፣ ንኹሉ ሓረስታይን 
ክኢላን ኣሰኪፉ ጸኒሑ። ኣብዚ ጉዳይ መብርሂ ንኽህበና ኣብ ክፍሊ ሕርሻዊ ኤክስተንሽን ሚ/ሕርሻ፣ ክኢላ ምክልኻል 
ቡቕሊ ኣቶ ኦርዮን በየነ ተወኪስናዮ ኣለና፣ ቀዳማይ ክፋሉ እንሆ።

ኮይኖም ዝወጽኡሉ ግዜ ድሕሪ 24 
ሰዓት ይጅምሩ። ኣንስተይቲ ባልዕ 
ምጽፋይ እንቋቝሖ (ከባቢ 90%) 
ኣብ ውሽጢ 10 መዓልቲ ትዛዝሞ።

• እዚ ባልዕ ንኮመደረ ጥራይ ድዩ 
ዘጥቅዕ?

- ኣይፋሉን። ንኣብነት ብቐረባ 
ንድንሽ የጥቅዕ’ዩ። ላርቫ ቱታ 
ኣብሶሉታ ኣብ ቆጽሊ፣ ቡቋልያ፣ 
ጉንዲ፣ ዕንባባ፣  ፍረን ውሽጢ 
ውሽጢ ብምስርሳር ጉድኣት 
ዘውርድ ባልዕ እዩ። ኣብ ቆጽሊን 
ዓካርን ድንሽ ሰርሲሩ ብምእታው 
ጉድኣት የስዕብ።
ብተወሳኺ ኣብ ተኽሊ ድንሽ፣ 
ዑደት ተኽሊ ድንሽ ምስ ዝዛዘም 
ቆጽለዋይ ኣካል ሓሊፉ ዓካር 
ብምብጻሕ፣ ጉድኣት የውርድ። 

ድንሽ ብግቡእ ምስ ዘይቅበር ድማ 
ንባልዕ ዕድል ዝህብን ኣብ ውሽጢ 
ዓካር ጉድኣት ዘውርድን ኮይኑ 
ንረኽቦ።
መጽናዕትታት ከም ዝሕብሮ፣ ባልዕ 
ቱታ ኣብሶሉታ ካብ ኮመደረን 
ድንሽን ሓሊፉ፣ ኣብ ቆጽሊ 
መለንዛና ጉድኣት ከም ዘውርድ 
ይሕበር። ኣብ ፍረ መለንዛና ግን 
ክሳዕ ሕጂ ዝተረኽበ ሓበሬታ የለን። 
ብተወሳኺ ኣብ ጉዕን ባልደንጓን 
ቱታ ኣብሶሉታ ጉድኣት ከም 
ዘውርድ ይግለጽ።
 
- ሓረስታይ ግራቱ  በዚ ባልዕ 
ይጥቃዕ ከም ዘሎ ብኸመይ 
ይፈልጦ?

- በቲ ዝፈጥርዎ ዘይስሩዕ ቅርጺ 
ጎዳጉድን መንገድን ከምኡ’ውን 
ዝገድፉዎ ጸሊም ትርፍራፍን ኣብ 
ቆጽሊ ጉድኣት የውርዱ ከም 
ዘለዉ ብቐሊሉ ክግንዘብ ይከኣል። 
ፍረ ምቛም ኣብ ዝጅምረሉ እዋን፣ 
ባልዕ ቀልጢፉ ብምጥቃዕን ጎዳጉዲ 
ብምፍጣርን ጉድኣት ኣብ ፍረ 
ይጅምር። ባልዕ ቱታ ኣብ ዕንባባ 
ከይተረፈ ዘጥቅዕ ኮይኑ፣ ብቐንዱ 
ግን ኣብ ውልዶ ፍረ ሓደጋ 
የውርድ። ዝበዝሕ ግዜ ብታሕተዋይ 
ወገን ኣብ መላግቦ ፍረን ንዕምባባ 
ዝጸውር ክቢ ናይ ኣቝጽልቲ 
(calyx) ብምእታው ጎዳጉዲ 
ይፈጥር። ንኻልኦት ሕማማት’ውን 
ኣፍደገ ብምኽፋት ፍረ ከም 
እትምሽምሽ ይገብር።

** *** **

ኣሰራርሓ መግቢ

ብቘጽሊ ቆስጣ ዝተጠቕለለ ጥሑን ስጋ

ዓቐን፣- ½ ኺሎ ቆጽሊ ቆስጣ፣ ¼ ኺሎ ጥሑን ስጋ፣ 1 ኩባያ 
ብደቂቕ ዝተመትረ ቀይሕ ሽጉርቲ፣ ¼ ኩባያ ዘይቲ፣ 1 ማንካ 
ጣውላ ዝደኸመ ሽጉርቲ ጻዕዳ፣ 1 ማንካ ሻሂ ጸሊም በርበረ፣ 2 
ማንካ ሻሂ ጨው፣ 1 ማንካ ጣውላ ብደቂቕ ዝትመትረ ፐርሰሜሎ፣ 
2 እንቋቝሖ ዝተወቕዐ፣ 2 ዝበሰለ እንቋቝሖ፣ ዘይቲ ንመቕለዊ 
ዝኸውን፣ 2 ኮመደረ ብኸቢብ ዝተቖርጸ ንመመልክዒ።

ኣገባብ፣-  ነቲ ቘጽሊ ቆስጣ ሓጺብና ክሳብ ክተዓጻጸፈልና ዝኽእል 
ቁሩብ ነንፈኽፍኾ። ቀጺልና ነቲ ቐይሕ ሽጉርቲ ብዘይቲ ንቐልዎ፤ 
ከይቀይሐ እንከሎ ኸኣ ነቲ ስጋ ነእትዎ። ቁሩብ ጸኒሕና ፐርሰሜሎ፣ 
ጻዕዳ ሽጉርቲ፣ ጸሊም በርበረን ጨውን ኣእቲና ኣወሃሂድና ነውርዶ። 
ድሕር’ዚ ብማንካ እናዓቀንና፣ በቲ ዘንፈኽፈኽናዮ ቈጽሊ ቆስጣ 
ጠቕሊልና፣ ኣብ ዝተወቕዐ እንቋቝሖ እናኣለኽና፣ ኣብቲ ዝረሰነ 
ዘይቲ ንቐልዎ። ኣብ ዘይቲ ዝሰቲ ወረቐት ድማ ነውጽኦ። ኣብ 
መወዳእታ ኣብ ጸፊሕ ቢያቲ ሰሪዕና፣ በቲ እንቋቝሖን ኮመደረን 
ኣመልኪዕና ንቕርቦ።

ስፖርት
ኤርምያስ ገብረልዑል
ergh@zena.gov.er

ውድድር ሓይልታት ምክልኻል ኤርትራ
ተስፋኣለም ገብረዮውሃንስ - ኩባ
መበል 12 ስፖርታዊ ውድድር ሓይልታት 

ምክልኻል ኤርትራ ጽባሕ ኣብ ከተማ ከረን ብዝካየድ 
ናይ መኽፈቲ ስነስርዓት ክጅመር ምዃኑ ይፍለጥ፣ 
ኣብቲ ዝካየድ ውድድር ዝሳተፋ ክለባት ከም ኣካል 
ናይ መወዳእታ ምድላዋተን ካብ ዝሓለፈ ረቡዕ 27 
ነሓሰ 2014 ጀሚረን ናብ ከተማ ከረን ኣትየን ይርከባ፣ 
ናይ ሎሚ ዓመት ውድድራት ዝምራሓሉ ሕጋጋት፡ 
ነቲ ውድድር ዝመርሑ ደያኑ፡ ተዳልዮም ዘለዉ 
ሽልማታት ምስ እንርኢ፡-

ኵዕሶ እግሪ   
ውድድራት ኩዕሶ እግሪ ከም ናይ ዝሓለፈ ዓመታት 

ብመሰረት ዝጸደቐ ቅዋም ካብ ዝወጸ ሕግታትን 
መምርሒታትን ውድድር ጨንፈር ስፖርት መኮነን 
ሓበሬታን ጎስጓስን ሚኒ/ምክልኻል ምስ ናይ ፊፋ 17 
ሕግታት ጸወታ ተዛሚዱ ከም ዝካየድ ሓላፊ ውድድርን 
ስነ ስርዓትን ናይቲ ውድድር መንእሰይ ኢሰያስ ኪዳነ 
ይገልጽ፣ እቲ ሕግታትን መምርሒታትን ውድድር 
ድሮ ብጽሑፍ ንክለባት ኣብ ኣስመራ እንከለዋ ከም 
ዝተዋህበን ተፈሊጡ’ሎ፣ ነቲ ውድድራት ዝመርሑ 
ደያኑ ኣብዚ ቀረባ እዋን ናብ ደረጃ ፈደራል ዳኛ 
ዝዓበዩ ኣባላት ሓይልታት ምክልኻል ኤርትራ ክእለ 
ምዃኑ ይሕበር፣ ኣብ መዳይ ሽልማት ከም ናይ 
ዝሓለፈ ዓመት ብዘይካ ንዕውታት ክለባት ዝወሃብ 

ሽልማት ንብሉጽ ሓላው ልዳት፡ ብሉጽ ተጻዋታይ፡ 
ኮኾብ ኣመዝጋቢ ሸቶን ሽልማት ተዳልዩ ኣሎ፣

ኣብ ዝሓለፈ ናይ 2012 ውድድር ብሉጽ ሓላው 
ልዳት እስቲፋኖስ ሓጎስ ካብ ክለብ ብድሆ፡ ንሽልማት 
ብሉጽ ተጻዋታይ ድማ ዘርኢት ይውሃንስ ካብ ክለብ 
በኒፈር ተዓዊቱሉ፣ ኣብ ሽልማት ብሉጽ ኣመዝጋቢ 
ሸቶ ክልተ ተጻወትቲ እዮም ንሽልማት በቒዖም 
ነይሮም፣ ዘርኢት ዮውሃንስ ካብ በኒፈር ምስ ሳሚኤል 
(ኣባ ጓይላ) ካብ ብድሆ ድማ ብሓባር ብሉጻት 

ኣመዝገብቲ ሸቶ ተባሂሎም ተሸሊሞም ምንባሮም 
ይዝከር፣  

ኣብ ውድድራት ደቀምሓረ ዝተኣታተወ ኣብ 
ሓንቲ ጸወታ ሰለስተ ሸቶ ብምምዝጋብ ሃትሪክ 
ዝሰርሐ ተጻዋታይ ካብተን ኣብቲ ግጥም ዝወዓላ 
ኮዓሳሱ ብፍሉይ ምሽላም  ኣብ ናይ ሎሚ ዓመት 
ውድድራት ክቕጽል እዩ፣ ካብዚ ብዝተፈልየ ሎሚ 
ዓመት ዝተኣታቶ ካብ ሓላው ልዳት፡ ተኸላኸልቲ 
ኣከፋፈልቲ ኣጥቃዕቲ ዝተዋጸአት ብልጽቲ ጋንታ 
ተመሪጻ ነቶም ኣብታ ናይ ሕልሚ ጋንታ ዝምረጹ 
ተጻወትቲ ፍሉይ ኣፍልጦ ናይ ምሃብ ሽልማት 
ተዳልዩ ኣሎ፣ ንጋንታኡ ዘዐወተ ኣሰልጣኒ እውን 
ክሸለም እዩ፣

ኩዕሶ መርበብ
ውድድራት ኩዕሶ መርበብ ብመሰረት ኣህጉራዊ 

ሕጊ ኩዕሶ መርበብን ሕግታትን መምርሒታትን ኩዕሶ 
መርበብ ሓይልታት ምክልኻል ኤርትራ ምርኩስ 
ብምግባር ከም ዝካየድ ሓላፊ ውድድርን ስነ-ስርዓትን 
ውድድራት ኩዕሶ መርበብ ሓ/ም/ኤ መንእሰይ መጎስ 
ሓቢሩ፣ ብመዳይ ዳንነት ከም ናይ ዝሓለፈ ዓመታት 
ብውሽጣዊ ዓቕሚ ዝሰልጠኑ ደያኑ ኣባላት መ/ሓ/ጎ/
ሚኒ/ምክልኻል ከም ዝምራሕ ተፈሊጡ፣ ንሽልማት 
ዝምልከት ብዘይካቲ ንዕውታት ክለባት ዝወሃብ 
ሽልማት ውልቀ ተጻወትቲ እውን ክሽለሙ እዮም፣ 
እዚ ኣብ ዓውድታት ኣጥቃዓይ፡ ዓጋታይ፡ ሰርቢ፡ 
ሴተር፡ ሊብሮ፡ ብሉጽነቶም ንዘመስከሩ ተጻወትቲ 
ክዕደል ተዳልዩ ኣሎ፣ ኣብ 2012 በራኺ ሃይለ 
ብሉጽ ኣጥቃዓይ፡ ተስፎም ስምኦን ብሉጽ ሰርቪስ 
ዳዊት ሃብቶም ብሉጽ ሴተር ሰለስቲኦም ካብ ክለብ 
ዓምበርበብ፡ ኣበድ ብሉጽ ዓጋታይ ርእሶም ድማ 
ብሉጽ ሊብሮ ክልቲኦም ካብ ክለብ በኒፈር ተሸለምቲ 
ነይሮም፣

ኵዕሶ ሰኪዔት
ብመሰረት ሓበሬታ ሓላፊ ውድድርን ስነ-ስርዓትን 

መ/ሓ/ጎ/ሚኒ/ምክልኻል ናይቲ ዓይነት ስፖርት 
መንእሰይ ኣሮን ገብረትንሳኤ፡ ውድድራት ኩዕሶ 
ሰኪዔት፡ ሕግታት ጸወታ ኤፍ ኣይ ቢ ኤ(fiba) ምስ 
መምርሒታትን ሕግታትን ኩዕሶ ሰኪዔት ሓ/ም/ኤ 
ተመሪሑ ክካይድ ምዃኑ ተገሊጹ፣ ነዚ ውድድራት 
ዝኣልዩ ደያኑ ከም ናይ ዝሓለፈ ዓመታት ብደያኑ 
ኣባላት ሓ/ም/ኤ ክመርሕዎ እዮም፣ እዞም ደያኑ 
በብግዜኡ ብዝወሃቦም ስልጠናታት ደረጃኦም 
እናዕበዩ ክመጹ ዝጸንሑ እዮም፣ ብመዳይ ሽልማት 
ከኣ ብዘይካቲ ንዕዉታት ክለባት ዝወሃብ ሽልማት 
ብውልቀ ተጻወትቲ ንብሉጽ ኣመዝጋቢ ሸቶን 
ብሉጽ ተጻዋታይን ዘጠቓለለ ሽልማታት ክዕደል 
ተዳልዩ ከም ዘሎ ተፈሊጡ፣ ቅድሚ ክልተ ዓመታት 
ደቀምሓረ ኣብ ዝተኻየደ ውድድር ንሽልማት ብሉጽ 
ኣመዝጋቢ ሽደን ካብ ክለብ ሓሬና ክዕወተሉ እንከሎ፡ 
ዓወት ካብ ክለብ ዓምበርበ ድማ ብሉጽ ተጻዋታይ 
ኮይኑ ተሸሊሙ፣            

ብሓፈሻ ኣብዚ ናይ ሎሚ ዓመት ውድድራት 
ሓ/ም/ኤ ሓደስቲ ዝተኣታተዉ ነገራት ክህልዉ እዮም፣ 
ኣብ ሽልማት ብዘይካቲ ንዕውታት ነፍሲ ወከፍ ዓውዲ 
ዝወሃብ ናይ ክለባትን ውልቀ ተጻወትቲን ሽልማታት 
ኣብ ኩሉ ዓይነታት ስፖርት ክለባት ብዘዋህለለኦ ነጥቢ 
ጎብለል ናይቲ ውድድር ንእትኸውን ክለብ እውን 
ክትሽለም  ምዃና ተፈሊጡ ኣሎ፣ ኣብ ዝሓለፈ 
ውድድር ክለብ ዓምበርበብ ጎብለል ውድድራት 
ሓ/ም/ኤ ምንባራ ይዝከር፣ 

ኣዱሊስ ስፖርት ክለብ፡  ንባሕቲ 
መስከረም 2014 (1-9-2014) ሰዓት 9:00 
ቅ.ቐትሪ ኣብ ምምሕዳር ዞባ ማእከል 
ንኹሉ ደጋፊ ኣዱሊስ ስፖርት ክለብ፡ 
ስፊሕ ገምጋምን ምርጫን ስለዘካይድ፡ 
ኩሉ ደጋፊ ኣብ ዝተባህለ ቦታ ክርከበልና 
ብትሕትና ንሓትት፣

ኣዱሊስ ስፖርት ክለብ

ቅንጥብጣብ
= ምስ ኢጣልያዊት ክለብ ኢንተርሚላን ንኣስታት 

10 ዓመት ዝተጻወተ ኣርጀንቲናዊ ኣከፋፋሊ ኤስቴባን 
ካምቢያሶ፡ ምስ ክለቡ ዝጸንሖ ውዕል ብምዝዛሙ፡ ሎሚ 
ዓመት ናብ ፕሪመር ሊግ እንግሊዝ ናብ ዝሰገረት ክለብ 
ሌስተር ሲቲ ብናጻ ናይ ምስግጋር መስርሕ ተጸንቢሩ፣ 
እቲ ናይ ቅድም ሓለቓ ጋንታ ኢንተር ሚላን፡ ዝሓለፈ 
ዓመት ኣብ 32 ጸወታታት ምስ ቀዳሞት 11 ተሰሊፉ፣ 
ሕጂ ድማ ንሓደ ዓመት ኣብታ እንግሊዛዊት ክለብ 
ክጸንሕ እዩ፣  ምስ ክለባት ሪያል ማድሪድን ሪቨር 
ፕሌትን ኣቐዲሙ ዝተጻወተ እቲ ኣርጀንቲናዊ ወዲ 
34 ዓመት ኮይኑ ጽባሕ ኣንጻር ኣርሰናል ኣብ ዝካየድ 
ግጥም ክስለፍ ተኽእሎ ኣለዎ፣ ንሱ ምስ ሃገራዊት 
ጋንታ ኣርጀንቲና 52 ጸወታታት ኣካይዱ፣ ዛጊት 
ድማ ከም ሻምፕዮንስ ሊግ ኤውሮጳ ኣብ 2010፡ ላ’ሊጋ 
2002፡ ሰረ’ኣ 2006፡ 2007፡ 2008፡ 2009፡ 2010 . . . 
ወዘተ ተዓዊቱ፣ ናብ ውድድር ፕሪመር ሊግ እንግሊዝ 
ዝሰገረት ሌስተር፡ ዝሓለፈ ሰሉስ ኣብ ካልኣይ ዲቪዥን 
ብእትርከብ ክለብ ሽረውስበሪ ብዝገጠማ ስዕረት ካብ 
ውድድር ካፒታል ዋን ወጻኢ ምዃና ይፍለጥ፣

= ምስ ክሪስታል ፓላስ ዝጸንሐ ናይ ክንፊ ተጻዋታይ 
ማን. ዩናይትድ ዊልፍሬድ ዛሃ፡ ደጊሙ ንተወሳኺ ሓደ 
ዓመት ብመልክዕ ልቓሕ ክቕጽል ከምዝተሰማምዐ 
ተሓቢሩ፣ እቲ ወዲ 21 ዓመት ተጻዋታይ፡ ካብ 
ክሪስታል ፓላስ ናብ ማን ዩናይትድ ኣብ ጥሪ 2013 
ዝተሰጋገረ ኮይኑ፡ ኣብ እዋኑ 15 ሚልዮን ፓውንድ 
ወዲኡ፣ ዝሓለፈ ዓመተ ስፖርት ኣብ ዝተኻየዱ 
ጸወታታት፡ ኣብ ኣርባዕተ ጥራይ ዝተሰለፈ ዛሃ፡ ዛጊት 
ኣብ ዘካየደን 143 ጸወታታት 18 ሸቶታት ጥራይ 
ኣመዝጊቡ፣

= ኣብ ጸጋማይ መስመር ምክልኻል ሊቨርፑል 
ዝስለፍ ጃክ ሮቢንሰን መጠኑ ብዘይተሓበረ ገንዘብ 
ናብ ኪውፒኣር ተሰጋጊሩ፣ እቲ ተጻዋታይ ሃገራዊት 
ጋንታ እንግሊዝ ትሕቲ 21 ዓመት፡ ኣብዛ ሓዳስ ክለቡ 
ንኣርባዕተ ዓመታት ክጸንሕ ተሰማሚዑ ኣሎ፣ ዝሓለፈ 
ዓመተ ስፖርት ኣብ ብላክፑል ዝተጻወተ ሮቢንሰን 
ናብ ሊቨርፑል ናይ ምምላስ ባህጊ እኳ እንተነበሮ፡ እታ 
ጋንታ ንእስጳኛዊ ተኸላኻሊ ኣልቤርቶ ሞሬኖ ብ12 
ሚልዮን ፓውንድ ድሕሪ ምፍራማ ናብ ካልእ ክለብ 
ክሰጋገር ከምዝወሰነ ይንገር፣

= ዓባይ ጀርመናዊት ክለብ ባየር ሙኒክ ንእስጳኛዊ 
ኣከፍፋሊ ክለብ ሪያል ማድሪድ - ዣቪ ኣሎንሶ ንኽልተ 
ዓመታት ከምዘፈረመቶ ኣፍሊጣ፣ እቲ ወዲ 32 ዓመት 
ንሪያል ማድሪድ ንሓሙሽተ ዓመታት ተሰሊፉላ፣ 
ናይ ቅድም ተጻዋታይ ሊቨርፑል ኣሎንሶ፡ ኣብ 2009 
ነታ እንግሊዛዊት ክለብ ብ30 ሚልዮን ፓውንድ 
መሸጣ ናብ ማድሪድ ዝተሰጋገረ ኮይኑ፡ ድሕሪ 114 
ጸወታታት ምስ ሃገራዊት ጋንታ እስጳኛ ዝሓለፈ 
ረቡዕ ከምዝተፋነወ ይሕበር፣ ክልተ ግዜ ሻምፕዮን 
ኤውሮጳ ዝኾነን ዋንጫ ዓለም ዝዓተረን ኣሎንሶ፡ ናብ 
ውድድር ፕሪመር ሊግ እንግሊዝ ናይ ምምላስ ልዑል 
ባህጊ እኳ እንተለዎ፡ ኣንጻር ናይ ቅድም ጋንታኡ 
ሊቨርፑል ክጻወት ብዘይምብሃጉ ናብ ጀርመን ከቕንዕ 
ከምዝተገደደ የረድእ፣ ኣሎንሶ፡ ኣብ 2004 እዩ ካብ 
ሪያል ሶሴዳድ ናብ ሊቨርፑል ተሰጋጊሩ፣

= ደርቢ ካውንቲ ንናይ ክንፊ ተጻዋታይ ሊቨርፑል 
ጆርዶን ኢበ ብመልክዕ ልቓሕ ከምዘፈረመቶ 
ተሓቢሩ፣ እቲ ወዲ 18 ዓመት ተጻዋታይ ኣቐዲሙ 
ምስ ቢርሚንግሃም ብመልክዕ ልቓሕ ምጽዋቱ 
ይፍለጥ፣

= ኣሰልጣኒ ኪውፒኣር ሃሪ ሬድናፕ፡ ንተወሰኽቲ 
ክልተ ዓመታት ኣብታ ጋንታ ክጸንሕ ከምዝወሰነ 
ቢቢሲ ኣፍሊጣ፣ እቲ ወዲ 67 ዓመት ተጻዋታይ፡ 
ንከልባት ቶተንሃም፡ ፖርትማውዝ፡ ሳውዝሃምፕተን፡ 
ዌስትሃም . . . ወዘተ ምዕላሙ ይዝከር፣

መደብ ጸወታ

ሎሚ
ፕሪመር ሊግ እንግሊዝ
በርንለይ - ማን ዩንይትድ 2፡45

ማን ሲቲ - ስቶክ 5፡00
ኒውካስል - ክ.ፓላስ 5፡00

ዌስትሃም - ሳውዝሃምፕተን 5፡00
ስዋንሲ - ዌስትብሮም 5፡00
ኪፒኣር - ሳንደርላንድ 5፡00
ኤቨርተን - ቸልሲ 7፡30

ላ’ሊጋ
ኣትለቲኮ ማድሪድ - ኤቫር 10፡00
ኤስጳኞል - ሰቪያ ፍርቂ ለይቲ

ሰረ’ኣ
ኬቮ ቬሮና - ጁቬ 7፡00
ሮማ - ፊዮረንቲና 9፡45

ሰንበት
ፕሪመር ሊግ እንግሊዝ

ኣስቶን ቪላ - ሃል ሲቲ 3፡30
ቶተንሃም - ሊቨርፑል 3፡30
ሌስተር - ኣርሰናል 6፡00

 
ላ’ሊጋ

ቪያሪያል - ባርሳ 8፡00
ሪያል ሶሴዳድ - ሪያል ማድሪድ 10፡00

ሰረ’ኣ
ሚላን - ላዚዮ 7፡00

ቶሪኖ - ኢንተርሚላን 9፡45
ጀኖኣ - ናፖሊ 9፡45

ደሃይ ቮልታ እስጳኛን ቱር ደ ሪዮን
እዚ ከምዚ’ሉ እንከሎ፡ ኣብ ቱር ደ ሪዮ 

ተጸሚዶም ዝርከቡ ኤርትራውያን ተቐዳደምቲ 
ተስፎም ዑቕባማርያም፡ መትከል እዮብን 
ሜሮን ተሾመን ዝምስገን ውጽኢት የመዝግቡ 
ምህላዎም ይግለጽ ኣሎ፣ ብፍላይ መትከል 
ንብሉጽ መንእሰይ እትወሃብ ጻዕዳ ማልያ ካብ 
ዝባኑ ከየውረደ ናብቲ ናይ ብቕድሚ ትማሊ 
ውድድር ኣትዩ ብምህላዉ (ናይ ትማሊ ውድድር 
ውጽኢት ጋዜጣ ንሕትመት ክሳብ ትበጽሕ 
ክንረኽቦ ብዘይምኽኣልና) ሓደ ካብ ተጠመትቲ 
ተቐዳደምቲ ናይቲ ውድድር ኮይኑ ኣሎ፣

ኣብ ናይ ብቕድሚ ትማሊ 173 ኪሎሜተር 
ዝሸፈነ ውድድር፡ ተስፎም መበል 32፡ መትከል 
መበል 33 ከምኡ ድማ ሜሮን መበል 46 
ደረጃታት ምሓዞም ዝተፈላለያ መርበብ ሓበሬታ 
ኣነጺረን፣

ንመበል 69 ግዚኡ ኣብ እስጳኛ ዝካየድ ዘሎ ውድድር ቮልታ፡ ብቕድሚ ትማሊ 
ዓቐብ ዝዓብለሎ ውድድር ኣሰላሲሉ፣ ኤርትራውያን ተቐዳደምቲ መርሃዊ ቁዱስ 
መበል 72፡ ዳንኤል ተኽለሃይማኖት መበል 111 (ክልቲኦም ካብ ክለብ ኤምቲኤን 
ኵቤካ) ከምኡ ድማ ኣባል ክለብ ዩሮፓ ካር ዝኾነ ናትናኤል ብርሃነ ኸኣ መበል 
162 ደረጃ ሒዙ፣

ነቲ 167.1 ኪሎሜተር ዝሸፈነ ውድድር እስጳኛዊ ተቐዳዳማይ ክለብ ሞቪ 
ስታር ኣሌጃንድሮ ቫልቨርደ ተዓዊቱሉ፣ ኣብቲ ዓቐብ ንዝተዓብለሎ ናይ ሻዱሻይ 
መድረኽ ውድድር፡ ብሉጽ ውጽኢት ከመዝግብ ተስፋ ዝተነብረሉ መርሃዊ ቅዱስ 
ሓደጋ ከምዝገጠሞ እንተኾነ፡ ቃንዛኡ ጸይሩ ሕክምናኡ እናካየደ ንዓባይ ጉጅለ 
ተጸምቢርዋ፣ ይኹን እምበር፡ ጸወታ ክዛዘም ከባቢ 26 ኪሎ ሜትር ምስ ተረፈ 
ብሽክለታ ክቕይር መሊሱ ብምትራፉ፡ ካብ ቫልቨርደ ብ7 ደቒቕን 6 ካልኢትን 
ድሒሩ መበል 72 ኮይኑ ውድድሩ ምዝዛሙ ብብዙሓት ተወዲሱ፣ 

ኣብ ሓሙሻይ መድረኽ ጀርመናዊ ተቐዳዳማይ ክለብ ጂያንት ሺማኖ - ጆን 
ደጀንኮልብ ደጊሙ ተዓዊቱ፣ ኣብቲ 180 ኪሎሜተር ዝሸፈነ ውድድር፡ ዳንኤል 
መበል 104፡ መርሃዊ መበል 107 ከምኡ ድማ ናትናኤል መበል 154 ደረጃታት 
ሒዞም፣

ፖርቱጋላዊ ኣጥቃዓይ ክለብ ሪያል ማድሪድ 
ክርስትያኖ ሮናልዶ፡ ናይ’ዚ ዓመት ብናይ 
ማሕበር ኩዕሶ እግሪ ኤውሮጳ መምዘኒ “ዝበለጸ 
ተጻዋታይ ኤውሮጳ” ተባሂሉ ከምተሸለመ ቢቢስ 
ኣፍሊጣ፣

ኣብ 11 ጸወታታት ሻምፕዮንስ ሊግ 17 
ሸቶታት ከቑጽር ዝኸኣለ እቲ ወዲ 29 ዓመት 
ሮናልዶ፡ ነዚ ሽልማት ዝበቕዐ ንተጻወትቲ ባየር 
ሙኒክ ኣርየን ሩበንን ማኑኤል ኑወርን ብምስዓር 
እዩ፣ 

ሪያል ማድሪድ ንዓስራይ ግዜ ዋንጫ 
ሻምፕዮንስ ሊግ ኤውሮጳ ንኽትጭብጥ ዓቢ 
ኣበርክቶ ካብ ዝገበሩ ተጻወትቲ ሓደ ዝኾነ 
ሮናልዶ፡ ኣብ ዝሓለፈ ዓመት 17 ሸቶታት 
ንማድሪድ (ኣብ ሻምፕዮንስ ሊግ ኤውሮጳ ምዃኑ 
እዩ) ኣበርኪቱ፣

ንሱ፡ ነታ ክብርቲ ሽልማት ካብ ኢድ ፕረዚደት 
ማሕበር ኵዕሶ እግሪ ኤውሮጳ - ሚሸል ፕላቲኒ 

ምስ ተቐበለ፡ “ብዘይ ደቂ ጋንታይ ነዚ ሽልማት 
ኣይምበቓዕኩን፣ አመስግኖም ድማ” ይብል እቲ 
ፖርቱጋላዊ ኮኾብ፣ 

ወዲ 28 ዓመት ኑዌር ጀርመን ዋንጫ ዓለም 
ክትዓትር ልዑል ኣበርክቶ ምግባሩ፡ ወዲ 30 
ዓመት ሩበን ድማ ብተመሳሳሊ ሃገሩ ሆላንድ 
ኣብ ግጥም ፍርቂ ፍጻመ ክትህሉ ዓቢ ኣስተዋጽኦ 
ከምዝነበሮ ይፍለጥ፣ ሩበን 21 ሸቶታት ንክለቡ 
ባየር ሙኒክ ሰለስተ ሸቶታት ድማ ንሃገሩ - ኣብ 
ውድድር ዋንጫ ዓለም - ምብርካቱ ይዝከር፣ 

ቶማስ ሙለር ራብዓይ፡ ፊሊፕ ላሃም ሓሙሻይ፡ 
መሲ ሻዱሻይ፡ ሮድሪገዝ ሻውዓይ፡ ስዋረዝ 
ሻሙናይ፡ ዲ ማርያ ታሽዓይ ከምኡ ድማ ዲያጎ 
ኮስታ ዓስራይ ደረጃ ዝሓዙ ተጻወትቲ እዮም፣

ኣቐዲሞም ሊዮነል መሲ ኣብ 2011፡ ኣንድረስ 
ኢኔስታ ኣብ 2012 ከምኡ ድማ ፍራንክ ሪበሪ 
ኣብ 2013) ነዚ ሮናልዶ ዝወሰዶ ክብሪ’ዚ በቒዖም 
ምንባሮም ይዝከር፣

ሪያል ማድሪድ ምስ ሊቨርፑል በጺሕዋ
ሻምፕዮን ክለባት ኤውሮጳ ዝኾነት ሪያል ማድሪድ 

ምስታ ሓሙሽተ ግዜ ዋንጫ ሻምፕዮንስ ሊግ ኤውሮጳ 
ዝዓተረት ሊቨርፑል ኣብ ናይ ምድብ ጸወታታት 
ሻምፕዮንስ ሊግ 2014/’15 ክትገጥም እያ፣

 ምድብ ሓደ 
ኣትለቲኮ ማድሪድ

ጁቬ
ኦሎምፕያኮስ

ማልሞ-----------------------------------------
ምድብ ክልተ
ሪያል ማድሪድ

ባሰል
ሊቨርፑል

ሉዶጎረትስ ራዝግሬድ-----------------------------------------
ምድብ ሰለስተ 

በነፊካ
ዘኒት

ባየር ለቨርኩሰን
ሞናኮ-----------------------------------------

ምድብ ኣርባዕተ
ኣርሰናል

ቦ. ዶርትመንድ
ጋላታሳራይ
ኣንደርለኽት-----------------------------------------

ምድብ ሓሙሽተ
ባየር ሙኒክ
ማን ሲቲ

ሲኤስኬኤ ሞስኮ
ሮማ-----------------------------------------

ምድብ ሽዱሽተ
ባርሳ

ፒኤስጂ
ኣያክስ
ኣፖል-----------------------------------------

ምድብ ሸውዓተ
ቸልሲ
ሻልከ

ስፖርቲን ሊዝበን
ማሪቦር-----------------------------------------

ምድብ ሸሞንተ
ፖርቶ 

ሻኽታር ዶነስክ
ኣትለቲክ ቢልባኦ
ቤት ቦሪሶቭ

ካልኣይን መወዳእታን ክፋል

ሰመረ ብድኻም ስለዝተኻእለ 
ፍርሒ’ውን ከይተዘከሮ ልዋም 
ድቃስ ደቀሰ። ንግሆ ምስ ተበራበረ 
ብዛዕባ’ቲ እቶም ሰባት ዝተዛረቡዎ 
ብዙሕ ሓሰበ። ሕልሚ’ምበር ጋህዲ 
ኰይኑ ኣይተሰምዖን። ገና ካብ ሓሳባት 
ከይተገላገለ ስራሕ ንምርካብ ናብታ 
ዝቐረበት ዓዲ ተበገሰ። እምባታት 
ሓሊፉ ናብ ሓንቲ ዓዲ በጽሐ። 
እታ ዓዲ ኣዝያ ነቒጻ፡ ኩሉ ሰብ 
ኣዝዩ ጸሚኡ፡ ኣእካል ድማ ተበላሽዩ 
ጸንሖ። ናብ ሓደ ወዲ-ዓዲ ቀሪቡ 
እንታይ ከም ዘጋጠመ ሓተቶ። እቲ 
ወዲ-ዓዲ ሓደ ዘይፈልጡዎ ሰብ ነታ 
ፈልፋሊት ማዮም ከም ዝዓጸዋን 
ነቲ መዕጸዊ ዝተጠቕመሉ እምኒ 
ዝዀነ ሰብ ከልዕሎ ከምዘይከኣለን 
ነገሮ። ሰመረ ነቶም ደቂ-ዓዲ ናብ 
ሓላፊኦም ክወስዱዎ ሓተቶም።  
ሰመረ ናብ ሓላፊ ተወስደ። 

“ክቡር ጐይታይ ኣነ ጸገም 
ማይኩም ክፈትሓልኩም’የ” ከኣ 
በሎ። እቲ ሓላፊ “ነታ እምኒ 
እንተኣልጊስካያ እዛ ዓዲ ፍርቂ ካብ 
ሃብታ ክትህበካ’ያ” በሎ። ሰመረ 
መሳርሒኡ ሒዙ ንበይኑ ናብታ 

ሩት ተስፋይ

ኣብዘን ስእልታት 10 ፍልልያት ርኸቡ

ሓደ ሓደ እዋን ማይ 
ድሕሪ ምህራሙ ከቢብ 
ዝመስል ቀስተ ደመና ኣብ 
ሰማይ እርኢ እየ። ጫፉ ግን 
ርእየዮ ኣይፈልጥን’የ። ቀስተ 
ደበና ኣበይ ድዩ ዝውድእ?

ሰገን በረኸት
ከረን

ቀስተ ደበና፡ ናይ ጸሓይ 
ብርሃን ናብ ነጠብጣብ ማይ 
ብ90 ዲግሪ ምስ ሃረመ’ዩ 
ዝፍጠር። ዋላ’ኳ ሓደ ዝጭበጥ 
ነገር ኰይኑ እንተተራእየና 
እኩብ ናይ ፍሉያት ዓይነት 
ሕብርታት’ዩ። 
ቀስተ ደበና ካብ ሰማይ 

ብላዕሊ ኴንካ ክትዕዘቦ 
ከለኻ ምሉእ ክቢ’ዩ 
ዝርኣየካ። ፍርቂ ክቢ ኰይኑ 
ዝርኣየና ምኽንያት ግና 
ደረት ትርኢት(horizon) 
ስለዝኽልክለና’ዩ። ‘ሆራይዞን’ 
መሬትን ሰማይን ዝራኸቡሉ 
ኰይኑ ዝስምዓና ናይ 
መወዳእታ ናይ ምርኣይ 
ዓቕምና’ዩ። ስለዝዀነ ድማ 
ቀስተ ደበና ኣብ ሓደ ውሱን 
ቦታ ጀሚሩ ኣብ ካልእ ውሱን 
ቦታ ዝውድእ ይመስለና። 

ፈትኑ 
ኣብ ሳንዱቕ ዘለው ቊጽርታት ርባሕ ናይቶም ኣብ ሓደ መስመር ኣብ 

ክቢ ዘለው እዮም። ነቶም ኣብ ክቢ ጐዲሎም ዘለዉ ንምልኣዮም።

ሰመረን ጸጋይን
ፈልፋሊት ማይ ኣምርሐ። ኣብኡ 
ኰይኑ ልክዕ ከምቲ ካብቶም ሰባት 
ዝሰምዖ ምስጢር ገበረ። እታ እምኒ 
ተሰባቢራ ፋሕ ፋሕ በለት። ማይ 
ብብርቱዕ ሓይሊ ክፍልፍል ጀመረ። 
ንኻልኣይ ግዜ ከምዘይዕበስ’ውን 
ኰነት። ሰመረ ናብቲ ዓዲ ተመልሰ። 
እቲ ፈልፋሊ ማይ ብሓይሊ ተፈንዩ 
በቲ ዓዲ ክሓልፍ ጸንሖ። እቶም ዓዲ 
ከኣ ሽግሮም ስለዝተፈትሐ ብሓባር 
ክስዕስዑ ጸንሕዎ። ምስ ርኣይዎ 
ሓሓቚፎም ሰዓምዎ። ምስኦም’ውን 
ሳዕስዐ። 
ሳዕስዒት ምስ ተወድአ፡ እቲ ሓላፊ 

ንኹሎም ከካብ ገዛኦም ፍርቂ ናይ 
ሃብቶም ከምጽኡ ኣዘዞም።  ኩሉ’ቲ 
ዓዲ ዘለዎ ፍርቂ ሃብቲ ምስ ሃበ ሰመረ 
ኣዝዩ ተገረመ። ከም ዘይቅበሎም 
ድማ ነገሮም። ንሳቶም ግን ብሓይሊ 
ሃቡዎ። በዚ ከኣ ካብቲ ዝነበሮ ዕጽፊ 
ሃብቲ ረኸበ። ነቶም ዓዲ ኣመስጊኑ 

ተፋነዎም። ብዙሓት ጤለበጊዕ፡ ከብቲ፡ 
ኣዋርቕ፡ ገንዘብ፡ ኣገልገልቲ ሒዙ ድማ 
ናብ ዓዱ ንምምላስ ተበገሰ። ኣብ ጉዕዞ 
ከሎ፡ እታ ሰባት ዘሕመሙዋ ጓል ንጉስ 
ትዝ በለቶ። ነቶም ኣገልገልቱ ንብረት 
ክሕልዉ ገዲፉ ከኣ ናብታ ከተማ 
ተበገሰ። ኣብታ ከተማ ምስ ኣተወ 
ኩሉ ሰብ ተጨኒቑ ጸንሖ። ናብ 
ሓንቲ ኣረጊት ሰበይቲ ቅርብ ኢሉ 
ድማ እንታይ ከምዘጋጠመ ሓተተን። 
እተን ሰበይቲ “ሓንቲ ጓሉ ነቲ 
ንፈትዎ ንጉስና ኣዝያ ሓሚማ ስለ 
ዘላ ኣዚና ተሻቒልና ኣለና” በላኦ። 
ሰመረ ናብ ንጉስ ብምኻድ “ክቡር 
ጐይታይ ኣነ ንጓልኩም ከሕዊ’የ 
መጺአ ዘለኹ” ክብል ተዛረቦ። እቲ 
ንጉስ ተሓጐሰ። ንሰራሕተኛታቱ 
ድማ ንሰመረ ነብሱ ክሓጽብዎን 
ጥዑም ድራር ክቕርብሉን ኣዘዞም። 
ሰመረ ነብሱ ተሓጺቡ ምስ በልዐ 
ናብታ ጓል ንጉስ ክወስድዎ ሓተተ። 
ጓል ንጉስ ኣዝያ ሓሚማ ሕብራ 
ተደዊኑ ጸንሓቶ። ሰመረ ሰንበደን 
ደንገጸን። ንኹሎም ኣገልገልቲ 
ንጉስ ኣፋንዩ ድማ በይኑ ምስኣ 
ሓደረ። ንግሆ ምእንቲ ንጸሓይ 
ከርክባ ከይደቀሰ’ዩ ሓዲሩ። ጸሓይ 
ቅድሚ ምብራቓ ንጓል ንጉስ ናብ 
ምብራቕ ገጹ ኣጠሚቱ ሓቚፉዋ 
ተጸበየ። ናይ ፈለማ ጩራ ጸሓይ 
ናብ ግንባራ ዓለበ። መልክዓ ናብ 
ንቡር ተመልሰ። ምሉእ ብምሉእ 
ከኣ ሓወየት። ማዕጾ ከፊታ ናብ 
ኣቦኣ ኣበለት። ብሓጎስ ዝኣክል ኣብ 
ሕቚፊ ኣቦኣ ኰይና ነብዐት። ንጉስ 
ንሰመረ ኣዝዩ ኣመስገኖ። ንጓሉ 
ተመርዕዩ ኣብቲ ዓዲ ንኽነብር ከኣ 
ለመኖ። ሰመረ ግን ሰበይቲ ከም 
ዘላቶ ነገሮ። ንጉስ ከኣ “ንጓለይ ሰለ 
ዘሕወኻለይ ፍርቂ ካብ ንግስነተይ 
ክህበካ’የ” በሎ። ሰመረ ግና ክቕበሎ 
ኣይደለየን። ንጉስ ኣዝዩ ለመኖ። 
ኣብ መወዳእታ ድማ ኣዝዩ ብዙሕ 
ሃብቲ ሃቦ። ሰመረ ኣመስጊኑ 
ናብቶም ዝገደፎም ኣገልገልቱ 
ኣምርሐ። ድሕሪ ነዊሕ ጉዕዞ ናብ 

ዓዱ ኣተወ። ጸጋይ ንሰመረ 
ክመጽእ ከሎ ካብ ማዕዶ 
ርኣዮ። ብቕንኢ ከኣ ሕርር 
በለ። ደስ ከይበሎ ሰላምታ 
ድሕሪ ምልጋስ ድማ ነቲ 
ሃብቲ ብኸመይ ከምዝረኸቦ 
ሓተቶ። ሰመረ ንኹሉ እቲ 
ዘጋጠሞ ከይሓብአ ነገሮ። 
ጸጋይ ንእለቱ ክብገስ ወሰነ። 
ክሳብ ዝምለስ ኩሉ ሃብቱ  
ክርእየሉ ንሰመረ ተላብዩ 
ከኣ ተበገሰ። ጸጋይ ናብታ 
ሰመረ ዝሓደረላ ገዛ በጽሐ። 
ሽዑ ምሸት እቶም ሰባት 
ኩሉ ዝገበሩዎ ምስጢር 
ስለዝተፈልጠ ነዲሮም ነበሩ። 
ኣብ ነንሕድሕዶም’ውን 
ተባእሱ። ጸጋይ ምስጢር 
ክሰምዕ ሃረፈ። ከይተረድኦ 
ከኣ ድምጺ ኣስምዐ። 
ንሳቶም ነቲ ድምጺ ምስ 
ስምዑ ባእሶም ገዲፎም 
ናብ ገዛ ኣተዉ። “ንስኻ 
ኢኻ ነጊርካልና!” ብምባል 
ከኣ ቀተሉዎ። ስስዐ ሳዕቤኑ 
ውድቀትን ሞትን’ዩ፡ 
ቅንዕና’ዩ ጽቡቕ። 

ምርያም ፍጹም
ቤ/ትም ባሕቲ መስከረ

ምንጪ - Red Indian 
folk and fairytales


